
Мы не сапернікі, а браты!

Біскуп Алег Буткевіч назваў 
беспадстаўнымі папрокі 
Каталіцкаму Касцёлу 
з боку Леаніда Гулякі

Арцыбіскуп Тадэвуш 
Кандрусевіч: 

“Прысутнасць 
замежных святароў 
ва ўсім свеце лічыцца 
ўзбагачэннем Касцёла”

Як правільна 
захоўваць пост?

Што кажа Касцёл пра гіпноз?

Што? Дзе? Калі? 
Правер свае веды па рэлігіі
Каталіцкая віктарына

Папа Францішак і Патрыярх Кірыл падпісалі сумесную дэкларацыю

Невялікая каталіцкая 
парафія (21 чалавек) га-
радка Арвайхээр з радасцю 
ўспрыняла гэтую навіну. Эн-
хээ будзе першым каталіцкім 
святаром-манголам за 
ўсю гісторыю незалежнай 
Манголіі.

Мясцовыя жыхары лічаць, 
што, прайшоўшы навучанне ў 
семінарыі ў Паўднёвай Карэі, 
Энхээ праявіў незвычайную 
стараннасць.

З’яўленне святароў 
мясцовага паходжання 

Упершыню ўраджэнец Манголіі 
стане каталіцкім святаром

28 жніўня маленькая мангольская каталіцкая су-
польнасць сустрэне свайго першага святара манголь-
скага паходжання – Джозэфа Энхээ-Батара, які буд-
зе служыць у саборы святых Пятра і Паўла ва Улан-
Батары.

пасадзейнічае ўмацаванню 
Каталіцкага Касцёла ў 
Манголіі: са свецкімі ўладамі 
будуць ўзаемадзейнічаць 
не місіянеры-замежнікі, а 
грамадзяне краіны, ды і на 
пытанні вернікаў такі святар 
зможа адказаць больш зразу-
мела, маючы з прыхаджанамі 
агульныя культурныя карані. 
Па гэтай жа прычыне Кас-
цёлу будзе лягчэй атры-
маць прыхільнае стаўленне 
грамадскасці, якая з насцяро-
жанасцю глядзіць на пакуль 
што “чужынскую” рэлігію, 
бо Манголія – пераважна бу-
дысцкая краіна.

Паводле матэрыялаў Asia 
News, пераклад krynica.info

Адзінства, пра якое 
Госпад прасіў Айца, 
не з’яўляецца про-
стай дадзенас-

цю звыш, але павінна стаць 
вынікам актыўнай пазіцыі і 
скіраванай волі людзей, ад 
якіх гэтае адзінства зале-
жыць. Сёння просьба Езуса 
яшчэ не выканана, няглед-
зячы на тое, што воля Божая 
выразная і зразумелая. Пе-
рашкодай адзінству выступае 
нежаданне ці няздольнасць 
людзей гэтага адзінства да-
сягнуць і захаваць. Аднак у 
нас жыве вера і надзея ў тое, 
што, паколькі гэтага хоча Бог, 
такая перспектыва рэальная 
ў будучыні.

Чарговым крокам у 
дасягненні адзінства Хры-
стовага Касцёла ста-
ла сустрэча Святога Айца 
Францішка з Патрыярхам 
Маскоўскім Кірылам 12 люта-
га 2016 г. у аэрапорце на Кубе. 
Католікі і праваслаўныя, 
якія ў хрысціянскім свеце 
з’яўляюцца найбліжэйшымі 
канфесіямі, ужо шмат 
дзесяцігоддзяў вядуць 
багаслоўскі дыялог, шукаю-
чы шляхоў збліжэння. Пачат-
кам каталіцка-праваслаўнага 
збліжэння стала сустрэча 
Рымскага біскупа Паўла VI 
і Канстанцінопальскага Па-
трыярха Афінагора ў студзені 
1964 г. у Ерусаліме. Пас-
ля гэтага кантакты паміж 
католікамі і праваслаўнымі 
аднавіліся на розных 
узроўнях. Толькі кіраўнік Ру-
скай Праваслаўнай Царквы, 
якая з’яўляецца найбольшай 
па колькасці вернікаў сярод 
усіх праваслаўных цэркваў, 
прынцыпова адмаўляўся ад 
сустрэчы з Папам. Галоўнай 
перашкодай з боку Масквы 

яшчэ з часоў пантыфікату 
св. Яна Паўла ІІ называлася 
праблема грэка-католікоў, 
якія быццам бы “знішчылі 
праваслаўныя епархіі ў Заход-
няй Украіне”. Сустрэча Папы і 
Патрыярха на Кубе сведчыць, 
што ў сучасным свеце ўзніклі 
больш важныя праблемы, 
якія ставяць на парадак дня 
патрэбу аб’яднаць намаганні 
і шукаць кампраміс.

Гэтыя праблемы і пагро-
зы, якія падштурхнулі Патры-
ярха Маскоўскага згадзіцца 
на прыватную сустрэчу з Па-
пам, адлюстроўвае іх сумес-
ная дэкларацыя, падпісаная 
пасля сустрэчы. У ёй кіраўнікі 
Каталіцкага Касцёла і Ру-
скай Праваслаўнай Царк-
вы заяўляюць: “Мы хочам 
аб'яднаць нашы намаганні 
для сведчання аб Евангеллі 
Хрыстовым і агульнай спад-
чыне Царквы першага тыся-
чагоддзя, сумесна адказваю-
чы на выклікі сучаснага све-
ту”. 

Да гэтых выклікаў нале-
жаць маштабныя ганенні на 
хрысціянаў у многіх краінах 
Блізкага Усходу і Паўночнай 
Афрыкі, дзе “нашы браты і 
сёстры ў Хрысце знішчаюцца 
цэлымі сем'ямі, вёскамі і 
гарадамі”. Гэта таксама аб-
вастрэнне міжрэлігійных 
канфліктаў, абмежаван-
не правоў хрысціянаў і іх 
дыскрымінацыя. Папа з Па-
трыярхам перасцерага-
юць супраць інтэграцыі, 
якая не паважае рэлігійную 
ідэнтычнасць: “Будучы 
адкрытымі да ўнёску іншых 
рэлігій у нашу цывілізацыю, 
мы перакананыя, што Еўропа 
мае патрэбу ў вернасці сваім 
хрысціянскім караням”. Звяр-
таюць кіраўнікі цэркваў ува-

гу таксама на несправядлівае 
размеркаванне багацця ў 
міжнародных адносінах, 
“вялікую патрэбу і беднасць 
у той час, як матэрыяльныя 
багацці чалавецтва растуць”, 
гавораць пра на крызіс ся-
мейных адносін, заклікаюць 
паважаць права на жыццё і 
годнасць чалавека.

Разам з глабальнымі 
праблемамі ў сумеснай 
дэкларацыі закранаюц-
ца таксама больш канкрэт-
ныя і практычныя пытанні 
ўзаемадзеяння Каталіцкага 
Касцёла і Рускай Праваслаўнай 
Царквы. “Мы не сапернікі, а 
браты”, – адзначаецца ў тэк-
сце. У справе грэка-каталікоў 
з каталіцкага боку вызнана, 
“што метад “уніятызму” ра-
нейшых стагоддзяў, які пра-
дугледжвае прывядзенне ад-
ной супольнасці ў адзінства з 
другой шляхам яе адрыву ад 
сваёй Царквы, не з'яўляецца 
шляхам да аднаўлення 

адзінства”. 
Праваслаўны ж Патры-

ярх вызнаў за царкоўнымі 
супольнасцямі, якія з'явіліся 
ў выніку гістарычных 
абставінаў, “права існаваць 
і рабіць усё неабходнае для 
задавальнення духоўных 
патрэбаў сваіх вернікаў”. 
Пры гэтым абодва бакі 
вызналі недапушчальнасць 
“выкарыстоўваць нягод-
ныя сродкі для прымусу 
вернікаў да пераходу з ад-
ной Царквы ў іншую, грэбую-
чы іх рэлігійнай свабодай і іх 
уласнымі традыцыямі”. Фак-
тычна гэта першы дакумент, у 
якім Маскоўскі Патрыярх вы-
знае кананічны статус грэка-
каталіцкіх цэркваў.

Такім чынам, у справе да-
сягнення адзінства зроблены 
чарговы крок. Сустрэча Папы 
і Патрыярха Маскоўскага ад-
крыла новую прастору для 
супрацоўніцтва і сустрэчы. 
“Аднойчы я казаў, што калі 

адзінства будуецца праз аду-
кацыю, вывучэнне тэалогіі і 
гэтак далей, то як прыйдзе 
Пан, мы ўсё яшчэ будзем яго 
будаваць. Адзінства будуец-
ца на шляху, калі мы крочым 
па ім. Няхай Пан, калі прыйд-
зе, прынамсі ўбачыць, што 
мы крочым”, – сказаў Святы 
Айцец.

Пасля гэтай сустрэчы 
больш верагодным стаў так-
сама і візіт Папы Рымска-
га ў Беларусь. Падпісаўшыся 
пад словамі, што “католікі і 
праваслаўныя пакліканыя 
па-братэрску супрацоўнічаць 
для абвяшчэння Евангел-
ля збаўлення”, вызнаўшы за 
Каталіцкім Касцёлам права 
“рабіць усё неабходнае для 
задавальнення духоўных 
патрэбаў сваіх вернікаў”, 
лагічна чакаць, што Патры-
ярх Кірыл пагодзіцца на візіт 
Святога Айца ў нашую краіну.

“Я не толькі за іх прашу, але і за тых, што дзякую-
чы слову іх увераць у Мяне, каб усе былі адно; як Ты, 
Ойча, ува Мне, а Я ў Табе, каб і яны былі адно ў Нас, 
каб свет уверыў, што Ты Мяне паслаў” (Ян. 17, 20-
21). Такімі словамі маліўся Езус за вучняў перад Сва-
ёй смерцю ў аліўным садзе.

 а. Зміцер Чарнель, рэдамптарыст

Грамадскае абмерка-
ванне будаўніцтва но-
вай каталіцкай святыні 
прайшло ў Паставах. 
Звароты грамадзян 
сведчылі ў падтрымку 
з'яўлення новага кас-
цёла ў горадзе. Абмер-
каванне праходзіла з 
26 снежня 2015 г. па 19 
студзеня 2016 г..

Ад жыхароў горада Па-
ставы і Пастаўскага раё-
на паступіла чатырнац-
цаць зваротаў у пісьмовай і 
электроннай формах, у якіх 
цалкам падтрымліваецца 
будаўніцтва касцёла Езу-
са Міласэрнага на вуліцы 

Касманаўтаў у раённым цэн-
тры.

Цяпер у Паставах ужо 
дзейнічае адна каталіцкая 
святыня – касцёл св. Антонія 
Падуанскага, які быў пабуда-
ваны ў 1880-1887гг, адабра-
ны савецкай уладай пасля 
Другой сусветнай вайны, а 
потым вернуты жыхарам го-
рада ў 1988 годзе.

Гісторыя ж каталіцкай 
парафіі ў Паставах узыходзіць 
як мінімум да 1522 года, 
калі тут быў пабудаваны 
драўляны касцёл Маці Бо-
жай.

Паводле інфармацыі 
Пастаўскага райвыканкама, 

catholic.by

Грамадскасць Паставаў 
падтрымала будаўніцтва ў горадзе 
касцёла Езуса Міласэрнага

“Адзінства, пра якое Госпад прасіў Айца, 
не з’яўляецца простай дадзенасцю звыш, 
але павінна стаць вынікам актыўнай пазіцыі 
і скіраванай волі людзей, ад якіх гэтае 
адзінства залежыць

”
“Фактычна гэта 
першы дакумент, 
у якім Маскоўскі 
Патрыярх вызнае 
кананічны статус 
грэка-каталіцкіх 
цэркваў

”

Фота sputniknews.com

Знакаміты сваёй дзей-
насцю ў галіне экалогіі 
акцёр пажадаў су-

стрэцца з Пантыфікам, якога 
лічыць вялікім аўтарытэтам 
у гэтай сферы, асабліва пас-
ля публікацыі энцыклікі 

“Laudato si”.
У снежні 2015 г. Дзі Капрыа 

выступіў на Міжнароднай 
канферэнцыі па клімаце, якая 
праходзіла ў Парыжы, а 19 
студзеня 2016 г. – на Сусвет-
ным эканамічным форуме ў 

Папа прыняў на аўдыенцыі 
Леанарда Дзі Капрыа

“Акцёр і абаронца навакольнага асяроддзя”, – 
менавіта так акрэсліў сябе на афіцыйнай старонцы ў 
“Твітэр” зорка амерыканскага кіно Леанарда Дзі Ка-
прыа, якога 28 студзеня 2016 г. прыняў на аўдыенцыі 
ў Ватыкане Папа Францішак.

Давосе, падчас якога атрымаў 
прэмію “Crystal Award” за 
ўклад у абарону навакольна-
га асяроддзя.

Як паведаміў журналістам 
кіраўнік Залы Друку Апо-
стальскай Сталіцы, кс. Фэдэ-
рыка Ламбардзі, аўдыенцыя 
адбылася па просьбе акцёра 
і ніяк афіцыйна не асвятля-
лася.

“Дзі Капрыа шмат зай-
маецца праектамі па ахо-
ве навакольнага асяроддзя і 
звярнуўся з просьбай пра су-
стрэчу з Папам, якому таксама 
блізкая гэтая тэма”, – сказаў 
кс. Ламбардзі, нагадаўшы, 
што праблемы экалогіі былі 
ў цэнтры апошняй энцыклікі 
Пантыфіка “Laudato si”.

Дзі Капрыа, адзін з са-
мых папулярных і высокаа-
платных акцёраў Галівуда, 
актыўна займаецца дабра-
чыннай дзейнасцю ў галіне 
абароны навакольнага ася-
роддзя.

Ватыканскае Радыё

1.У пятніцу, 12 лютага 
2016 г., у Міжнародным 

аэрапорце ў Гаване (Куба) 
прайшла двухгадзінная 
сустрэча Папы Рымска-
га Францішка і Патрыяр-
ха Маскоўскага і ўсяе Русі 
Кірыла, якая стала першай 
у гісторыі сустрэчай Папы 
Рымскага і Маскоўскага Па-
трыярха. 

Як вядома, на праця-
гу мінулых дзесяцігоддзяў 
(ад ІІ-га Ватыканска-
га Сабору), Рымскія папы 
шмат разоў сустракаліся 
з патрыярхамі памесных 
праваслаўных цэркваў. На 
гэты шлях хрысціянскага 
братэрства ўвайшоў у Гава-
не і Маскоўскі Патрыярхат 
Рускай Праваслаўнай Царк-
вы. Тут варта нагадаць, што 
ў мінулым першаіерарх Ру-
скай (Кіеўскай) Царквы – 
мітрапаліт Ісідар, які меў 
прызначаную рэзідэнцыю 
ў Маскве, сустракаўся з 
першаіерархам Рымскай 
Царквы – Папам Яўгенам IV 
у 1438–1439 гг. у Ферары, дзе 
пачаўся Ферара-Фларэнційскі 
Сабор – XVII Усяленскі.

Вынікам сустрэчы ў Гава-
не стала падпісанне сумес-
най Дэкларацыі. Беларускія 
грэка-католікі далучаюцца да 
словаў Дэкларацыі: “Прыносім 
падзяку слаўленаму ў Тройцы 
Богу за гэтую сустрэчу”. 

Абдымкі Папы Францішка 
і Патрыярха Кірыла – гэта 
каштоўны знак сапраўднага 
братэрства ў Хрысце. 

2. Вялікая ўвага падчас 
сустрэчы ўдзялялася 

драматычнаму становішчу 
хрысціян на Блізкім Усходзе, 
а таксама ў іншых рэгіёнах. 
У прыватнасці, у 26 пунк-
це Дэкларацыі гаворыцца 
пра становішча хрысціян ва 
Украіне. 

Хрысціяне на Блізкім 
Усходзе маюць права на 
агульнахрысціянскую 
салідарнасць і дапамогу. Усе 
жыхары Украіны маюць пра-
ва на справядлівы мір і ша-
наванне інтэгральнасці іхняй 
Бацькаўшчыны. 

3. Грэка-каталіцкія душ-
пастыры і вернікі ў 

Беларусі з асаблівай ува-
гай прачытваюць пункт 25 
Дэкларацыі, дзе запісана: 
“Спадзяёмся, што наша су-
стрэча зробіць уклад у 
прымірэнне там, дзе існуюць 
непаразуменні паміж грэка-
католікамі і праваслаўнымі. 
Сёння відавочна, што ме-
тад «уніятызму» былых 
стагоддзяў, які разумеўся як 
прыяднанне адной супольнасці 
да іншай, адрываючы яе ад 
сваёй Царквы, не з'яўляецца 
спосабам да адняўлення 
адзінства.
У той жа час царкоўныя 

супольнасці, якія з'явіліся 
ў выніку гістарычных 
акалічнасцяў, маюць пра-
ва існаваць і рабіць усё не-
абходнае для задавальнен-
ня духоўных патрэбаў сваіх 
вернікаў, імкнучыся да міру 
з суседзямі. Праваслаўныя і 
грэка-католікі маюць патрэ-
бу ў прымірэнні і знаходжанні 
прымальных формаў узаемна-
га суіснавання”.

На самай справе гэта адап-
таваны тэкст Дэкларацыі з Ба-
ламанд у Ліване, прынятай 23 
чэрвеня 1993 г. Міжнароднай 
камісіяй для багаслоўскага 
дыялогу Каталіцкай і 
Праваслаўнай Цэркваў, які 
быў падпісаны прадстаўніком 
(святаром) Маскоўскага Па-
трыярхата, але які не быў 
прыняты іерархамі Рускай 
Праваслаўнай Царквы. 

Праз подпісы 
першаіерархаў Папы 
Францішка і Патрыярха 
Кірыла тэкст Дэкларыцыі з 
Гаваны атрымлівае найвы-
шэйшае значэнне.

Беларускія грэка-
каталіцкія душпастыры 
моляцца пра магчымасць 
атрымаць, згодна з тэкстам 
Дэкларацыі, “усё неабходнае 

Беларускія грэка-католікі пра сустрэчу Папы Францішка і Патрыярха Кірыла: 

“Гэта каштоўны знак сапраўднага братэрства ў Хрысце”
“Мужна працягваць малітву пра добрыя плады су-

стрэчы Папы Францішка і Патрыярха Кірыла – праз 
заступніцтва Апосталаў славян Кірыла і Мятода”

для задавальнення духоўных 
патрэбаў сваіх вернікаў” ды 
гатовыя ў прымірэнні шу-
каць прымальных формаў 
узаемнага суіснавання з 
праваслаўнымі братамі 
і сёстрамі – на славу Бо-
жую і для дабра супольнай 
Бацькаўшчыны.

“Хочам надалей мужна 
працягваць малітву пра до-
брыя плады сустрэчы Папы 
Францішка і Патрыярха 
Кірыла праз заступніцтва су-
польных святых – Апосталаў 

славян Кірыла і Мятода ды пад 
іхняй апекай дзейнічаць не як 
сапернікі, а як браты” – сказаў 
Апостальскі Візітатар БГКЦ 
Архімандрыт Сяргей (Гаек) на 
багаслоўска-душпастырскім 
семінары, прысвечаным уша-
наванню роўнаапостальных 
Кірыла і Мятода, што прайшоў 
у Мінску ў суботу, 13 лютага 
2016 г.

а. Яўген Усошын
Прэс-служба 

Апостальскага Візітатара 
для грэка-католікаў Беларусі 

У спецыяльным дэкрэ-
це дыкастэрыі на-
гадваецца, што гэта 

літургічная практыка была 
ўведзена ў 1955 г. разам з рэ-
формай Вялікага Тыдня. Дэ-
крэт “Maxima Redemptionis 
nostrae mysteria” прадпісвае, 
кіруючыся душпастырскімі 
прычынамі, правесці абмы-
ванне ног дванаццаці муж-
чынам падчас Імшы Вячэры 
Пана, што дэманструе пако-
ру і любоў Хрыста да сваіх 
вучняў.

Здзяйсняючы гэты 
абрад, гаворыцца ў дэкрэце 
кангрэгацыі, апублікаваным 
21 студзеня 2016 г., біскупы і 
святары запрашаюцца да на-
следавання Хрыста, Які “не 
для таго прыйшоў, 
каб Яму служылі, 
але каб служыць” 
(Мц 20, 28), і Яго 
любові “дарэш-
ты” (Ян 13, 1), 
якая праявілася ў 
адданні жыцця за 
збаўленне ўсяго 
чалавецтва.

Змены заклі-
каныя “прадэ-
манстраваць поў-
ны сэнс абраду”. 

Да гэтага часу рэкаменда-
цыя, змешчаная ў рубрыках 
Рымскага Імшалу, гучала: 
“Прыслугоўнікі праводзяць 
выбраных мужчын…”.

Пасля змен тэкст гучыць 
так: “Прыслугоўнікі правод-
зяць выбраных з Божага наро-
да…”. У дакуменце тлумачыц-
ца, што цяпер “душпастыры 
могуць выбраць невялікую 
групу вернікаў, якая ўяўляе 
сабой разнастайнасць і 
адзінства кожнай часткі Бо-
жага народа”.

Прычым гэтая група можа 
складацца як з мужчын, так і 
жанчын, маладых і пажылых, 
здаровых і хворых, духавен-
ства, манаскіх асоб і свецкіх.

Ватыканскае Радыё

Папа Францішак ініцыяваў 
змены ў абрадзе абмыцця ног
Папа даручыў Кангрэгацыі Божага Куль-

ту і Дысцыпліны Сакрамантаў унесці змены ў 
прадпісанні адносна абраду абмыцця ног падчас 
Імшы Вячэры Пана ў Вялікі Чацвер.

У экуменічным на-
бажэнстве прынялі 
ўдзел прадстаўнікі 

Каталіцкага Касцёла на чале 
з біскупам Віцебскім Алегам 
Буткевічам, а таксама пробашч 
віцебскай грэка-каталіцкай 
парафіі Уваскрасення Хрыстова-
га протапрэзбітар айцец Зміцер 
Грышан, прарэктар па вучэб-
най рабоце Віцебскай духоўнай 
семінарыі Праваслаўнай Царк-
вы протаіерэй Дзмітрый Савіч, 
прадстаўнікі Евангельскіх 
хрысціян-баптыстаў: пастар 
Аляксей Альшэўскі з Царк-
вы “Пульс” у Віцебску і пастар 
мясцовай Царквы “Надзея” Ге-
надзь Ляшчоў, пастар віцебскай 
абшчыны Пятра і Паўла 
Евангельска-Лютэранскай 
Царквы Уладзімір Татарнікаў. 

Набажэнства пачало-
ся працэсіяй, на чале якой 
неслі Святое Пісанне. Сама 
ўрачыстасць адбывалася пры 
запаленым пасхале. Былі пра-
чытаныя малітва да Свято-
га Духа, малітвы паяднання і 
малітвы надзеі.

“Сёння мы молімся пра 
адзінства паміж хрысціянамі, 
і гэтае адзінства заключаец-
ца ў наказах Хрыста, якія мы 
пачулі праз прачытанае слова. 
Мы ўсе адказныя за выканан-
не гэтых наказаў, і калі мы ўсе 
робім агульную справу, гэта нас 

аб’ядноўвае”, – нагадаў у сваёй 
прамове пастар Царквы “Над-
зея” Генадзь Ляшчоў.

Пастар Уладзімір Татарнікаў 
адзначыў: сённяшняе грамад-
ства забывае, што такое вера, 
і падкрэсліў важнасць сумес-
най малітвы, дадаўшы, што ў 
цяперашніх умовах вельмі важ-
на казаць пра адзінства і вы-
ступаць адзіным фронтам у 
справах веры, маралі і сямей-
ных каштоўнасцяў, “бо ўсе мы 
закліканыя абвяшчаць укры-
жаванага і ўваскрослага Хры-
ста”.

Протаіерэй Дзмітрый Савіч 
нагадаў, што “малітва Езу-
са “Каб усе былі адно” – гэта 
пэўны заклік да нас звярнуц-
ца да Яго, каб пераадолець 
пыху і жорсткасць нашага сэр-
ца, але не моцай, а толькі Яго 
любоўю і міласэрнасцю, каб мы 
маглі стаць тым адзіным стат-
кам, які Ён даручыць свайму 
ўмілаванаму Айцу – Госпаду на-
шаму”.

Протапрэзбітар айцец 
Зміцер Грышан заўважыў, 
што гэтая малітоўная сустрэ-
ча – вельмі важная падзея 
для той будучыні, пра якую 
мы ўсе молімся – “Каб усе 
былі адно”. Святар адзначыў, 
што прадстаўнікам розных 
хрысціянскіх канфесій трэба 
вучыцца быць блізка адно да 

Упершыню ў віцебскай катэдры 
прайшло экуменічнае набажэнства

22 студзеня ў катэдральным касцёле Езуса 
Міласэрнага ў Віцебску адбылося экуменічнае наба-
жэнства пад дэвізам гэтага года – “Пакліканыя, каб аб-
вяшчаць вялікія справы Пана” (пар. 1, П 2, 9), падчас 
якога прадстаўнікі хрысціянскіх Цэркваў і дэнамінацый 
Віцебска маліліся пра еднасць хрысціян. Aдметна, што 
падобнае набажэнства ў віцебскай катэдры адбылося 
ўпершыню з часоў заснавання Віцебскай дыяцэзіі.

 Кацярына Лаўрыненка, тэкст і фота, catholic.by

аднаго, а таксама бачыць тое 
“прыгожае і вартае, што кож-
ная канфесія можа прынесці 
ў Царкву Хрыстову”. Святар 
падкрэсліў важнасць хро-
сту, які з’яўляецца падмуркам 
хрысціянства.

Віцебскі ардынарый біскуп 
Алег Буткевіч звярнуў ува-
гу на асаблівы характар гэ-
тай сустрэчы: “Сёння мы не 
толькі кажам, сёння мы раз-
ам молімся з прадстаўнікамі 
розных хрысціянскіх Цэркваў 
і дэнамінацый пра так важныя 
дары еднасці, пра што прасіў 
Езус у свайго Айца: “Няхай усе 
будуць адно”.

Іерарх адзначыў, што на 
шляху да еднасці хрысціян ча-
ста паўстае перашкода – дум-
ка, якім чынам будзе дасягнута 
гэтая еднасць. Біскуп нагадаў 

пра важнасць міласэрнасці 
і прабачэння, асабліва ў Год 
Міласэрнасці: “Гэта вельмі 
важна, каб мы ўмелі дараваць 
крыўды, якія ўчынілі адно ад-
наму, і гэта датычыцца не 
толькі крыўдаў у гістарычным 
вымярэнні, але і закранае най-
перш нас у нашым штодзён-
ным жыцці”.

Кажучы пра пошук па-
яднання хрысціян, іерарх 
падкрэсліў: “Каб паяднац-
ца паміж сабою, мы найперш 
павінны паяднацца з нашым 
Айцом – праз пакаянне, праз 
малітву, праз Эўхарыстыю... 
Мы павінны шчырым сэрцам 
шукаць гэтых шляхоў у пер-
шую чаргу да паяднання з Бо-
гам. І тады тая справа еднасці 
стане магчымай. Сённяшняя 
падзея, калі мы можам разам 

стаяць каля алтара і ўзносіць 
малітву, – гэта ўжо вельмі 
важны і выразны знак, што 
гэтая еднасць магчымая”, – 
падсумаваў віцебскі ардына-
рый.

Пасля складання абавязку 
быць соллю і святлом, падчас 
якога прагучалі словы “Заня-
сём гэтае святое Слова свету, 
паколькі мы з’яднаныя ў ад-
ной місіі – быць соллю зямлі, 
быць святлом свету і абвяш-
чаць вялікія справы Пана”, 
– прысутныя прадстаўнікі 
рэлігійных супольнасцяў у 
знак агульнай місіі ўсіх Цэркваў 
запалілі свечкі ад пасхала як 
сімвала святла Уваскросла-
га Хрыста. Напрыканцы на-
бажэнства хрысціяне розных 
канфесій перадалі адно аднаму 
сімвалічны знак супакою.

На тэрыторыі сучаснага 
Віцебска функцыянуюць чаты-
ры каталіцкія святыні. З аднаго 
боку, гэта дастаткова для той 
колькасці католікаў, якія тут 
пражываюць. З другога боку, 
людзі часта вымушаныя пераа-
дольваць значныя адлегласці, 
каб патрапіць на святую 
Імшу. За апошнія восем гадоў 
паўстала група мікрараёнаў пад 
назвай Білева, дзе ў цяперашні 
час пражывае больш чым 40 
тыс. чалавек. 

Мікрараён пастаянна рас-
це. Католікі з Білева мусяць 
дабірацца шэсць кіламетраў і 
больш да бліжэйшага касцёла. У 
сувязі з такой сітуацыяй былы 
ардынарый Віцебскай дыяцэзіі 
біскуп Уладзіслаў Блін у 2008 
заснаваў пятую каталіцкую 
парафію ў горадзе – святога 
Уладзіслава, да якой належаць 
мікрараёны Білева і прылеглыя 
мясцовасці. Быў прызначаны 

святар з задачай арганізацыі 
парафіі і будаўніцтва святыні. 
На жаль, гарадскія ўлады з роз-
ных прычынаў не далі дазвол 
на будаўніцтва касцёла. Таму 
пасля кароткага прамежку часу 
раней прызначаны святар быў 
вызвалены. Некалькі гадоў 
сітуацыя вісела ў паветры. 
Католікі з Білева ўдзельнічалі 
ў святых Імшах у розных касцё-
лах горада.

Так працягвалася да 2015 
года, калі гарадскія ўлады 
змянілі сваю пазіцыю па гэ-
тым пытанні. Новы біскуп Алег 
Буткевіч зноў прызначыў свя-
тара, даверыўшы яму наноў 
арганізаваць супольнасць 
вернікаў і загадаў прыкласці 
намаганні, звязаныя з 
будаўніцтвам. 20 снежня 2015 
года адбылася першая Імша ў 
парафіі, у якой прынялі ўдзел 
32 чалавекі. Паколькі парафія 
яшчэ не мае ўласнага касцёла, 

Капліца побач з фітнесам і аўташколай…
У Віцебску паўстала пятая каталіцкая парафіяпарафія
Віцебск налічвае сёння каля 400 тыс. жыхароў. 

Калісьці, перад бальшавіцкай рэвалюцыяй, калі го-
рад быў нашмат меншы, тут было восем каталіцкіх 
касцёлаў. 

 кс. Адам Дынак

было арэндавана памяшканне 
ў офісным будынку па вуліцы 
Генерала Іваноўскага, 5. Там, у 
пакоі плошчай 48,5 квадратных 
метра штодня адпраўляецца 
святая Імша: у нядзелю – а дзя-
сятай, па буднях – а 18.30. Ця-
пер, калі гэтая “капліца” існуе 
менш чым два месяцы, у няд-
зельнай Імшы ўдзельнічае ад 
40 да 50 чалавек. Памяшкан-
не прыстасаванае для літургіі. 
Тут сціплае абсталяванне, але 
дастатковае. Ніхто не чакаў, 
што будуць такія сенсацый-
ныя пачынанні. Сітуацыя не-
звычайная: наша «капліца» 
знаходзіцца на трэцім паверсе і 
акружана вакол офісамі розных 
кампаній, пад намі знаходзіцца 
пакой для фітнесу, а над намі – 
аўташкола.

Людзі, якія прыходзяць на 
Імшу, – гэта найперш мала-
дыя асобы, пераважная боль-
шасць маладых сем'яў, нека-
торыя з іх мнагадзетныя. Уво-
гуле, наша парафія мае даволі 
шмат дзяцей, а значыць, і над-
зейную будучыню. Ад пачат-
ку лютага пачалася рэгуляр-
ная катэхізацыя для дзяцей. У 
ёй удзельнічае дзесяць чала-

век. Праводзіцца катэхеза для 
дарослых. Парафіяне вельмі 
зацікаўленыя стварэннем 
новай уласнай супольнасці. 
Удзельнічаючы ў розных спра-
вах, яны хочуць дапамагаць. З 
нецярпеннем чакаюць касцёла 
ў Білеве. 

Парафіянка Святалана 
дзеліцца: “Мы ўпэўненыя, што 
з Божай дапамогай, малітвай 
і вернікамі пабудуецца яшчэ 
адна новая святыня ў Беларусі. 
Усіх католікоў і іх сем'і, што 
пражываюць у мікрараёне 
Білева, шчыра запрашаем далу-

чыцца да нашай парафіяльнай 
супольнасці!”

Што датычыцца будаўніцтва 
касцёла, то ўладамі была пра-
панавана тэрыторыя для гэтай 
мэты. Цяпер патрэбная даку-
ментацыя для афіцыйнага выд-
зялення зямлі на будаўніцтва. 
Невядома, як доўга будзе пры-
мацца гэтае рашэнне, але 
ёсць надзея, што ўжо ў гэтым 
годзе пачнецца ўзвядзенне 
доўгачаканай святыні. Бог 
дабраславіць у гэтай справе, 
і мы верым, што Ён і надалей 
будзе нам дапамагаць.

Пробашч парафіі св. Уладзіслава ў Віцебску кс. Адам Дынак  
разам са сваімі парафіянамі

Памятаючы пра 
просьбы нашых 
чытачоў, мы працяг-
ваем нашу рубры-
ку  “Газетная закры-
стыя”.

Кожны з вас, дарагія Кожны з вас, дарагія 
сябры, можа даслаць у сябры, можа даслаць у 
газету інтэнцыю для газету інтэнцыю для 
адпраўлення св. Імшы. адпраўлення св. Імшы. 
Многія жывуць далёка Многія жывуць далёка 
ад касцёла і не маюць ад касцёла і не маюць 
магчымасці своечасо-магчымасці своечасо-
ва запісаць інтэнцыю ва запісаць інтэнцыю 
св. Імшы. Зрабіць гэта св. Імшы. Зрабіць гэта 
можна праз газету можна праз газету 
“Каталіцкі Веснік”. Да-“Каталіцкі Веснік”. Да-
статкова толькі выраз-статкова толькі выраз-
аць бланк і запоўніць аць бланк і запоўніць 
яго выразным почыр-яго выразным почыр-
кам.кам.

Можна пісаць імёны Можна пісаць імёны 
блізкіх памерлых, а блізкіх памерлых, а 
таксама імёны тых, хто таксама імёны тых, хто 

патрабуе ласкі здароўя патрабуе ласкі здароўя 
ці навяртання. Адзін ці навяртання. Адзін 
запоўнены бланк абаз-запоўнены бланк абаз-
начае адну асобную начае адну асобную 
інтэнцыю св. Імшы.інтэнцыю св. Імшы.

Затым запісаны Затым запісаны 
бланк трэба даслаць на бланк трэба даслаць на 
карэспандэнцкі адрас карэспандэнцкі адрас 
рэдакцыі:рэдакцыі:

Газета Газета 
“Каталіцкі Веснік”“Каталіцкі Веснік”
вул. Савецкая, 1вул. Савецкая, 1
211800211800
г. Глыбокае г. Глыбокае 
Віцебскай вобл.Віцебскай вобл.

Даслаць ахвяраван-Даслаць ахвяраван-
не на св. Імшу можна не на св. Імшу можна 
праз паслугу Белпош-праз паслугу Белпош-
ты. Вельмі пажада-ты. Вельмі пажада-
на, каб ахвяра за Імшу на, каб ахвяра за Імшу 
была не менш за 100 была не менш за 100 
тысяч рублёў. Ёсць маг-тысяч рублёў. Ёсць маг-
чымасць замовіць гры-чымасць замовіць гры-

гарыянскую св. Імшу, гарыянскую св. Імшу, 
але зрабіць гэта можна, але зрабіць гэта можна, 
патэлефанаваўшы па патэлефанаваўшы па 
тэл.: +375297365307.тэл.: +375297365307.

Адправіць ахвя-Адправіць ахвя-
раванне можна па раванне можна па 
ніжэйнапісаным адра-ніжэйнапісаным адра-
се:се:
Місевіч Місевіч 
Віктар Мар’янавічВіктар Мар’янавіч
вул. Савецкая, 1вул. Савецкая, 1
211800211800
г. Глыбокае г. Глыбокае 
Віцебскай вобл.Віцебскай вобл.

Хто адпраўляе Хто адпраўляе 
св. Імшы ў гэтых св. Імшы ў гэтых 
інтэнцыях?інтэнцыях?

Гэта робяць свята-
ры ва ўсходніх раёнах 
Беларусі, дзе шмат не-
багатых парафій. 

Дарагія сябры! Запра-
шаем Вас прыняць уд-

Газетная закрыстыя зел у праекце “Газетная 
закрыстыя”. Дашліце ах-
вяраванне на св. Імшу. 
Гэтым вы падтрымае-
це святароў на ўсходзе 
краіны. 

Будзьма адказнымі 

адно за аднаго. Будуй-
ма Божае Валадарства 
ў нашай краіне раз-
ам! Няхай праз нашае 
супрацоўніцтва ў газе-
це “Каталіцкі Веснік” 
Касцёл у Беларусі мац-

нее і развіваецца на 
хвалу Божую і радасць 
людзям!

Рэдакцыя 
“Каталіцкага Весніка”

Хто замаўляе
(Імя, прозвішча, 
індэкс, адрас і тэле-
фон)

 

Інтэнцыя св. Імшы
(за каго будзе 
адпраўлена св. Імша)

Святар, які адправіў 
Св. Імшу (запаўняецца 

Інтэнцыя св. Імшы

Канферэнцыя Каталіцкіх 
Біскупаў у Беларусі на 62-ім 
пленарным пасяджэнні 4 лю-
тага 2016 г. абмеркавала пы-
танне, звязанае з нядаўнім вы-
казваннем Упаўнаважанага па 
справах рэлігій і нацыяналь-
насцей спадара Гулякі Л.П. 2 
лютага 2016 года, якое даты-
чыла дзейнасці Каталіцкага 
Касцёла ў нашай краіне.
Канферэнцыя Каталіцкіх 

Біскупаў у Беларусі лічыць 
неабходным звярнуць увагу 
на наступнае. 

Падрыхтоўка святароў 
з’яўляецца выключна 
ўнутранай справай Касцёла, 
які клапоціцца пра сваю буду-
чыню (дарэчы, у гэтым годзе 
19 чалавек распачалі наву-
чанне ў семінарыях Беларусі 
і ў манаскіх семінарыях за 
мяжой), і абвінавачваць 
яго ў незацікаўленасці і 

недастатковасці “працы з 
кадрамі” беспадстаўна.

Што датычыць Каталіцкай 
Тэалагічнай Акадэміі імя 
святога Яна Паўла ІІ, то яна 
зарэгіставана, цяперашні 
этап – атрыманне зямельна-
га надзелу, далей – узвядзен-
не будынка, і пасля гэтага 
Акадэмія распачне сваю дзей-
насць, што таксама з’яўляецца 
выключна ўнутранай справай 
Касцёла.

Іншыя ўзнятыя спада-
ром Гулякам Л.П. тэмы мо-
гуць быць абмеркаваныя 
пры асабістай сустрэчы 
Канферэнцыі Каталіцкіх 
Біскупаў у Беларусі з 
Упаўнаважаным па справах 
рэлігій і нацыянальнасцей.

Канферэнцыя Каталіцкіх 
Біскупаў у Беларусі

catholic.by

Пры гэтым ён адзначыў, 
што “сёння гэты “клопат“ 
выглядае ўсё ж такі дзіўна, 
бо зусім недалёка адышоў 
у мінулае той час, калі на 
дазвол уладаў паступаць у 
духоўную семінарыю канды-
дат павінен быў чакаць ад 
пяці да пятнаццаці гадоў”. А 
папрок Каталіцкаму Касцё-
лу ў тым, што ён сёння не-
дастаткова працуе ў кірунку 
падрыхтоўкі ўласнага ду-
хавенства, біскуп назваў 
прынамсі беспадстаўным.

“Святарства – гэта не 
прафесія ў свецкім разуменні 
гэтага слова. Першым і 
асноўным матывам, каб 
стаць святаром, з’яўляецца 
пакліканне на моцы слоў са-
мога Хрыста: “Прасіце Га-
спадара жніва, каб выслаў 
работнікаў на жніво Сваё“ (Мц 
9, 38). І Касцёл заўсёды тры-
вае ў гэтай малітве. Больш за 
тое, тэма паклікання пады-
маецца і на шматлікіх молад-
зевых сустрэчах. Іншая рэч 
– пазітыўны адказ чалавека 
на Божы заклік. “Калі нават 
тым, хто вырашае звязаць 
свой лёс з медыцынай (а гэта, 
дарэчы, прафесія, якая побач 
з педагогікай і святарствам 
павінна мець у сваёй падста-

Біскуп Алег Буткевіч назваў 
беспадстаўнымі папрокі 
Каталіцкаму Касцёлу 
з боку Леаніда Гулякі

“Заклапоча-
насць з боку ўлады 
кан’юнктурай сярод 

каталіцкага духавенства 
ў нашай краіне ў пэўнай 

ступені можна зразу-
мець: кожная дзяржава 

дзейнічае згодна са сваім 
палітычным пераканан-
нем”. Пра гэта заявіў у 
каментары карэспан-

дэнту Krynica.info біскуп 
Віцебскі Алег Буткевіч.

ве ўсё тое ж пакліканне), сён-
ня прапануецца не разлічваць 
на вялікія прывілеі, то тым 
больш спецыфіка святарска-
га служэння патрабуе пры-
няцця ўзважанага рашэння, 
асабліва калі гэтае рашэнне 
трэба прымаць у вельмі не-
спрыяльных для такога слу-
жэння ўмовах сучаснага све-
ту”, – дадаў суразмоўца.

Датычна да неадпаведных 
паводзінаў святароў і пару-
шэння імі дзяржаўнага права, 
біскуп пагадзіўся, што пады-
ход тут павінен быць для ўсіх 
аднолькавы і святар таксама 
павінен несці адказнасць пе-
рад законам.

“І ў кожным канкрэтным 
выпадку ўлада, напэўна, не 

пакідае гэтага без увагі і пры-
мае адпаведныя меры. Аднак 
публічнае і неаднаразовае вы-
казванне пра “дэструктыўную 
дзейнасць“ нават “некаторых 
святароў“ падштурхоўвае 
да думкі, што Каталіцкі Кас-
цёл – гэта патэнцыяльна не-
бяспечная структура. Само 
па сабе напрошваецца ў да-
датак да “дэструктыўная“ 
яшчэ і слова “секта“. Так, трэ-
ба прызнаць уладзе і ацаніць 
пазітыўную ролю, якую ады-
грывае Каталіцкі Касцёл у 
нашым грамадстве. Але ў гэ-
тым выпадку атрымліваецца 
салідная лыжка дзёгцю. Маем 
справу з методыкай “кнута і 
перніка“ – падкрэсліў біскуп 
Алег Буткевіч.

Заява
Канферэнцыі Каталіцкіх Біскупаў 
у Беларусі адносна выказванняў 

Упаўнаважанага па справах рэлігій і 
нацыянальнасцей 
сп. Леаніда Гулякі

Рыма-Каталіцкая 
Царква ў Беларусі неда-
статкова актыўна пра-
цуе па падрыхтоўцы 
святароў, заявіў 2 лютага 
2016 года Упаўнаважаны 
па справах рэлігій 
і нацыянальнасцяў 
Беларусі Леанід Гу-
ляка на калегіі Апа-
рату Упаўнаважанага 
па справах рэлігій і 
нацыянальнасцяў.

«Рыма-Каталіцкая Царква 
ў Беларусі, як і раней, неда-
статкова актыўна працуе па 
падрыхтоўцы кадраў. Напры-
клад, у Пінскай семінарыі ў 
2015 годзе не было ніводнага 

выпускніка і ўсяго адзін чала-
век паступіў на першы курс. 
У каталіцкай тэалагічнай 
акадэміі, што адкрылася ў 
2015 годзе, няма ніводнага 
навучэнца, і, як следства, 
ёсць кадравая праблема і за-
прашэнне вялікай колькасці 
святароў з-за мяжы», — 
адзначыў Леанід Гуляка.

Пры гэтым, паводле яго слоў, 
некаторыя замежныя свята-
ры слаба валодаюць навыкамі 
зносін на дзяржаўных мовах 
Рэспублiкi Беларусь i рэдка 
выкарыстоўваюць іх для пра-
вядзення набажэнстваў, што 
выклікае справядлівыя скаргі 
вернікаў.

nn.by

Гуляка: 
Касцёл у Беларусі недастаткова 
працуе па падрыхтоўцы святароў

Крулеўшчына, якую 
часам называюць 
Крулеўшчызнай 

або нават Каралеўшчынай, 
знаходзіцца ў Докшыцкім ра-
ёне на Віцебшчыне. Гэта мяс-
цовасць, дзе насельніцтва 
складае больш за дзве з па-
ловай тысячы чалавек. Тут 
ёсць даволі вялікая чыгунач-
ная станцыя, якую прыгад-
ваюць тыя, хто дабіраецца са 
сталіцы полацкіх князёў у су-
часную беларускую сталіцу ці 
наадварот.

Мястэчка, зрэшты, вядо-
мае не толькі станцыяй, але і 
іншымі цікавымі рэчамі, якія 
пакінула на гэтых землях 
неспакойная гісторыя. Так, 
жыхары Крулеўшчыны ма-
юць сумны напамін польска-
савецкай вайны – могілкі 
яе ўдзельнікаў. На могілках 
рускіх салдат, якія знаходзяц-
ца непасрэдна ў Крулеўшчыне, 
месціцца праваслаўная Спаса-
Праабражэнская капліца. А 
крыху наводшыбе ад вёскі, 
у крулеўшчынскім полі, – 
магілы польскіх жаўнераў, 
якія стараннямі мясцо-
вага пробашча кс. Юрыя 
Бараўнёва і вернікаў парафіі 
былі адноўлены, а 7 лютага 
асвечаны віцебскім ардына-
рыем.

У гэты лютаўскі дзень з 
сакавіцкім надвор'ем біскуп 

Алег Буткевіч завітаў у 
парафію, каб пасля цэлебрацыі 
святой Імшы паўдзельнічаць 
ва ўручэнні спецыяльнай і га-
наровай узнагароды ксянд-
зу Юрыю Бараўнёву – меда-
ля “PRO MEMORIA”. На такую 
ўрачыстасць на Докшыччыну 
прыехалі прадстаўнікі дыпла-
матычнага корпуса Рэспублікі 
Польшча.

Медаль “PRO MEMORIA” – 
узнагарода, якая ўручаецца 
польскай Радай па справах 
абароны памяці змагання і 
мучаніцтва. На тэрыторыі 
Беларусі існуе шмат такіх 
месцаў, дзе пахаваны сал-
даты розных краін: шведы, 
палякі, рускія, французы. Не-
каторыя з гэтых месцаў ужо 
даўно адноўленыя і прывед-
зеныя ў парадак, іншыя яшчэ 
чакаюць свайго часу. Напры-
клад, на тэрыторыі, дзе слу-
жыць ксёндз Юрый Бараўнёў, 
аналагічнае месца пахаван-
ня польскіх салдат з усталя-
ваным пры ўдзеле святара 
крыжом знаходзіцца каля в. 
Чачукі.

Пасля Эўхарыстыі ме-
даль быў уручаны кс. Юрыю 
Бараўнёву кіраўніком поль-
скага дыппрадстаўніцтва – Ча-
совым Павераным у справах 
Рэспублікі Польшча Міхалам 
Хабрасам. Затым біскуп Алег 
Буткевіч, госці з Мінска, 

Ксёндз Юрый Бараўнёў узнагароджаны 
медалём “Pro Memoria”

7 лютага ў Крулеўшчыне (Віцебская дыяцэзія) 
біскуп Віцебскі Алег Буткевіч асвяціў адноўленыя 
могілкі польскіх салдат часоў польска-савецкай 
вайны 1919-1920 гг. У гэты ж дзень за аднаўленне і 
ўпарадкаванне могілак пробашч мясцовай парафіі 
Найсвяцейшага Сэрца Езуса кс. Юрый Бараўнёў быў 
адзначаны медалём “Pro Memoria”, які быў уручаны 
святару прадстаўнікамі польскага дыпламатычнага 
корпуса.

 Аксана Ючкавіч, тэкст і фота, catholic.by

хор з Мёрскай парафіі, які 
прыехаў на чале з пробашчам 
кс. Кшыштафам Мянкінам, 
а таксама ксёндз-гаспадар 
і парафіяне накіраваліся на 
могілкі на малітву.

У промнях вечаровага 
сонца біскуп Алег Буткевіч 
прамовіў малітву “Вяночка 
да Божай Міласэрнасці”, на 
якую гучна адказвалі прысут-
ныя. “Будзь міласэрны да нас 
і да ўсяго свету” – разносілася 
па крулеўшчынскім полі, ся-
род камення, крыжоў і ззян-
ня лампадак, якое не было 
заўважным, бо перамагалася 
сонечным святлом.

У гэты дзень падчас Імшы 
ў касцёле і падчас малітвы на 
могілках звярталіся да Бога 
ў інтэнцыі тых, хто страціў 
сваё жыццё ў змаганні за 

вольнасць і праўду. “Тых, хто 
загінуў, маючы шляхетныя 
намеры, і нас, хто жыве, яд-
нае адна праўда – праўда Ува-
скрослага Езуса Хрыста, якая 
вяртае да існавання кожнага 
чалавека. Нас яднае праўда 
пра прабачэнне і бачанне Бо-
жай хвалы”, – адзначыў біскуп 
у нядзельнай гаміліі.

Іерарх звярнуў увагу не 
толькі на небяспеку знешніх 
войнаў у іх прамым значэнні, 
але і на духоўныя праблемы 
сучаснасці: “Не толькі ў вой-
нах праліваецца кроў. Колькі 
ненароджаных дзяцей не 
ўбачаць Божага святла, бо ў 
свеце не хапае бацькоўскай 
любові!.. На прыкладзе нашай 
гісторыі, гісторыі Польшчы 
мы можам бачыць, як ады-
ход ад Бога вядзе да згубы”, – 

дадаў біскуп, падкрэсліваючы 
важнасць прабывання 
сведкамі Божай любові.

Таксама віцебскі ардына-
рый нагадаў, як важна памя-
таць пра сваё месца ў гэтым 
свеце, пра сваё прызначэнне, 
звярнуўшы ўвагу на тое, што 
толькі ў такім выпадку чала-
век можа дзяліцца любоўю. 
“Любоў у сэрцы чалавека 
– ад Бога, а найважнейшае 
прагненне, якое можа быць 
у гэтым сэрцы, – прагнен-
не бараніць гэтую любоў”, – 
сказаў біскуп.

Напрыканцы гаміліі 
іерарх пажадаў, каб прыкла-
дам любові для ўсіх заўсёды 
была ахвяра Езуса Хрыста, 
які апраўдваў нават сваіх 
катаў, “бо не ведаюць, што 
чыняць”.

Справа ў тым, што ў 
парафіі ад верасня 
2014 года ўзнікла 

дзесяць «Маргарытак». Кож-
ная складаецца з сямі асобаў, 
якія ў вызначаны дзень тыд-
ня моляцца ў інтэнцыі абра-
нага імі святара. Знайшліся 
ахвотныя маліцца ў інтэнцыі 
біскупа Алега Буткевіча, 
ксяндза пробашча Кшышта-
фа Сілкоўскага, былога про-
башча ксяндза Чэслава Куц-
межа, а таксама за святароў, 
якімі павінна ганарыцца 
парафія, бо яны з'яўляюцца 
ўраджэнцамі Шаркаўшчыны 
і праслаўляюць сваю малую 

радзіму ў розных куточках 
нашай Беларусі. Безумоўна, 
гэта ксёндз Андрэй Сіповіч 
– пробашч парафіі Узвы-
шэння Святога Крыжа на 
Кальварыйскіх могілках у 
Мінску, ксёндз Мікалай Ліпскі 
– пробашч парафіі Святога 
Юды Тадэвуша, Апостала, у 
вёсцы Лучай, ксёндз Аляк-
сандр Фядотаў – вікарый 
парафіі Божай Міласэрнасці, 
Гродна-Вішнявец.

Ва ўступным слове про-
башч Кшыштаф Сілкоўскі 
прывітаў прысутных з наго-
ды радаснай падзеі, якая са-
брала шматлікіх вернікаў. Ад-

У першую нядзелю Вялікага посту ў касцёле Узвы-
шэння Святога Крыжа ў Шаркаўшчыне адбылася 
святая Імша ў інтэнцыі ўсіх удзельнікаў малітоўнага 
руху «Апостальства Маргарыткі» і за ўсіх святароў, за 
каго яны створаны. 

 Лена Клімза

метнасцю нядзельнай святой 
Імшы стала тое, што Літургія 
слова і Малітва вернікаў былі 
падрыхтаваныя ўдзельнікамі 
«Апостальства Маргарыткі». 
Напрыканцы святой Імшы 
пробашч удзяліў спецы-
яльнае бласлаўленне 
шаркаўшчынскім «Марга-
рыткам». У хуткім часе ў 
парафіях, дзе служаць Богу і 
людзям святары, за якіх мо-

ляцца ў Шаркаўшчыне, адбуд-
зецца святая Імша ў інтэнцыі 
«Маргарытак» і святароў, за 
якіх яны створаны. 

Варта нагадаць 
крыху гісторыю 
малітоўнага руху 

«Апостальства Маргарыткі». 
Яго назва паходзіць ад імя не-
звычайнай асобы Маргарэт 
О'Донэл. Ва ўзросце 13 гадоў 
яна захварэла на палеамеліт 

і наступныя 27 гадоў свайго 
жыцця правяла ў нерухомасці. 
Хваробу сваю прыняла як 
пакліканне да малітвы. Яна 
пачала маліцца і ахвяраваць 
свае пакуты за ўсіх, хто да яе 
звяртаўся. 

Сімвалам малітоўнага руху 
з'яўляецца маленькая паля-
вая кветачка рамонак, якая 
азначае самаахвярнасць, про-
стасць і адзінства. 

Шаркаўшчынскія «Маргарыткі» сабраліся Шаркаўшчынскія «Маргарыткі» сабраліся 
на супольнай малітвена супольнай малітве

4 сакавіка – дзень на-
раджэння адзначаюць кс. 
Алег Кудэрка (в. Адамовічы, 
Гродзенскі р-н), кс. Казімір 
Жыліс SJ (Гродна); імяніны ад-
значаюць кс. Казімір Акушка 
(Плюсы), кс. Казімір Шыдэл-
ка SDB, кс. Казімір Янджэй-
чак OMI (в. Селіванаўцы), 
кс. Казімір Ляховіч (в. Бы-
стрыца), кс. Казімір-Тадэвуш 
Мараўскі (в. Гудагай), кс. 
Казімір Мурава (в. Жупра-
ны), кс. Казімір Вальчук 
(в. Нестанішкі), кс. Казімір 
Жывалеўскі (в. Лабна);

5 сакавіка – дзень нарад-
жэння адзначае кс. Вале-
рый Шэйгерэвіч OFMConv 
(Свіслач);

6 сакавіка – дзень нарад-
жэння адзначае кс. Зянон 
Шчонхар (Відзы);

7 сакавіка – дзень нарад-
жэння адзначае a. Вальдэмар 
Куява (Удзела);

8 сакавіка – гадавіну 
святарскіх пасвячэнняў ад-
значае кс. Вадзім Мізер MIC 
(Барысаў);

10 сакавіка – дзень нарад-
жэння адзначае кс. Ян Пецюн 
(в. Асава);

11 сакавіка – дзень нарад-
жэння адзначае кс. Андрэй 
Стапыра (г.п. Бярозаўка);

12 сакавіка – імяніны ад-
значае кс. Гжэгаж Ксёнжэк 

SchP (Чавусы);
13 сакавіка – гадавіну 

абрання папам адзначае Папа 
Рымскі Францішак;

15 сакавіка – дзень нарад-
жэння адзначае кс. Віктар 
Санько (Масты);

16 сакавіка – гадавіну 
святарскіх пасвячэнняў ад-
значае кс. Юзаф Пятушка 
MIC (Барысаў);

17 сакавіка – дзень на-
раджэння адзначаюць кс. 
Ігнат Санюта (Ахрэмаўцы), 
кс. Аляксандр Рудзевіч 
(Тракелі); імяніны адзначае 
кс. Збігнеў Драгула (в. Ста-
рыя Васілішкі);

18 сакавіка – дзень на-
раджэння адзначаюць біскуп 
Віцебскі Алег Буткевіч, кс. 
Аляксандр Севасцьяновіч 
(Мір), кс. Віктар Субель (в. 
Трабы); гадавіну святарскіх 
пасвячэнняў адзначае кс. 
Леон Вітэк OMI (в. Зарэчан-
ка);

19 сакавіка – дзень нарад-
жэння адзначае біскуп Юзаф 
Станеўскі (Гродна), кс. Ва-
лерый Аброшка (Ашмяны); 
імяніны адзначаюць кс. Юзаф 
Пятушка MIC (Барысаў), кс. 
Юзаф Мельдзюк (Вішнева), 
кс. Юзаф Багдзевіч (Астра-
вец), кс. Юзаф Гэнза CSsR 
(Гродна), кс. Юзаф Гіль, кс. 
Юзаф Ганчыц (Ліда), кс. 

Юзаф Трубовіч;
21 сакавіка – гадавіну 

святарскіх пасвячэнняў 
адзначае кс. Аляксандр 
Грыцкевіч (Дзісна);

23 сакавіка - дзень нарад-
жэння адзначаюць кс. Рычард 
Якубец (в. Мікелеўшчына), 
кс. Леон Вітэк OMI (в. Зарэ-
чанка);

24 сакавіка – дзень нарад-
жэння адзначаюць кс. Чэслаў 
Халгас MS (Дрысвяты), кс. 
Аляксандр Лебядзевіч (Іўе);

28 сакавіка – дзень нарад-
жэння адзначаюць кс. Аляк-
сандр Амяльчэня (Рым), кс. 
Ян Гавецкі (Іўе), кс. Віталь 
Пяцельчыц SChP (Шчу-
чын); гадавіну святарскіх 
пасвячэнняў адзначае кс. 
Вячаслаў Пялінак (Ідолта);

30 сакавіка – дзень нарад-
жэння адзначаюць кс. Ігар 
Лашук SDB (в. Багданава), кс. 
Вадзім-Уладзіслаў Сурвіла 
(Ліда); імяніны адзначае кс. 
Ігар Лашук SDB (в. Багдана-
ва);

31 сакавіка – дзень нарад-
жэння адзначае кс. Віталь 
Дабраловіч (Мінск).
Просім нашых дарагіх 

чытачоў памятаць пра 
малітву за гэтых святароў і 
біскупаў.

Падрыхтавала 
Марына Ткач

Каляндар на сакавік

4 сакавіка – успамін свя-
тога Казіміра. 

Дзень імянін усіх, хто мае 
імя Казімір. Святы Казімір, 
каралевіч, з’яўляецца апе-
куном моладзі, а таксама 
абраны апекуном Гродзен-
скай дыяцэзіі і горада Грод-
на. Святы Казімір такса-
ма галоўны апякун Літвы. 
У Вільні, у катэдральным 
касцёле, знаходзяцца яго 
рэліквіі. 

19 сакавіка – урачы-
стасць святога Юза-

фа. 
Дзень імянінаў усіх, хто 

мае імя Юзаф ці Юзэфа. Свя-
ты Юзаф – апякун Найсвя-
цейшай Панны Марыі і Езу-
са Хрыста на зямлі. Паходзіў 
з дому і роду цара Давіда. 
Святы Юзаф з’яўляецца апе-
куном добрай смерці. Свя-
ты Айцец Пій ІХ у 1871 год-
зе абвясціў святога Юзафа 
галоўным апекуном уся-
го Каталіцкага Касцёла. У 
гэты дзень удзел у св. Імшы 
з’яўляецца абавязковым. 

20 сакавіка – Вербная 
або Пальмовая няд-

зеля. 
У гэтую нядзелю ў знак 

ушанавання і памяці пра 
трыумф Езуса Хрыста пры 
ўваходзе ў горад Ерусалім 
асвячаюцца галінкі вярбы, 
ядлоўцу, часта ўпрыгожаныя 
кветкамі і стужкамі. 

24 сакавіка – Вялікі 
Чацвер. 

У Вялікі Чацвер адбыла-
ся Тайная – Апошняя – Вя-
чэра Езуса Хрыста са сваімі 
вучнямі – апосталамі. Падчас 
святой Імшы ў Вялікі Чацвер 
біскуп ці святар абмывае ногі 
дванаццаці вернікам у знак 
пакоры і любові да бліжняга, 
паўтараючы прыклад Хрыста, 
Які мыў ногі апосталам. Ад гэ-
тага дня ў касцёле моўкнуць 
званы і званочкі, усе кры-
жы пакрытыя фіялетавымі 
вэлюмамі, падчас святой 
Імшы гучаць толькі трашчоткі 
замест званочкаў. Гэта так-
сама дзень устанаўлення 
сакрамантаў Эўхарыстыі і 
святарства. Вернікі віншуюць 
сваіх святароў з днём святар-
ства.

25 сакавіка – Вялікая 
Пятніца. 

Гэта дзень скрухі і розду-
му ўсяго хрысціянскага све-
ту. Гэта адзіны дзень ва ўсім 
літургічным годзе, калі ў 
касцёлах не служыцца свя-
тая Імша, а толькі адбыва-
юцца абрад ушанавання 
святога крыжа і адарацыя-
пакланенне Найсвяцейша-
му Сакраманту. У Вялікую 
Пятніцу захоўваецца строгі 
пост без мясных страў.

26 сакавіка – Вялікая 
Субота. 

У гэты дзень працягва-

У гэтым месяцы мы адзначаем самае вялікае свя-
та хрысціянаў – Вялікдзень. А таксама перажыва-
ем Вялікі Тыдзень – час разважанняў пра пакуты і 
смерць на крыжы Езуса Хрыста. Асабліва вылучаюц-
ца ў Вялікім Тыдні Вялікі Чацвер, Вялікая Пятніца і 
Вялікая Субота.

ецца малітва вернікаў каля 
Грабніцы Езуса Хрыста. Такса-
ма на працягу ўсяго дня ў кас-
цёле асвячаюцца велікодныя 
стравы для святочнага ста-
ла. Пасля заходу сонца 
праходзіць урачыстая Пас-
хальная Вігілія, надзвычай 
прыгожая і вымоўная ў сваіх 
абрадах. Падчас яе асвячаец-
ца агонь, пасхальная свечка, 
вада і спяваюцца велікодныя 
гімны.

27 сакавіка – 
Вялікдзень.

Дзень Уваскрасення Пана, 
калі ўся сям’я збіраецца разам 
за велікодным сталом і спа-
жываюцца асвечаныя стравы. 
Чытаецца ўрывак з Евангелля 
і малітвы. Усе дзеляцца асве-
чаным яйкам з соллю, а пасля 
частуюцца рознымі стравамі. 
Першы дзень Вялікадня – 
дзень сямейны. 

На сакавік прыпадаюць дні нараджэння 
і імяніны наступных святароў і біскупаў: 

Віншуем!
Паважаны ксёндз Кшыштаф Мянкіна!

З нагоды Дня нараджэння ад шчырага 
сэрца жадаем усіх Божых ласкаў на кож-
ны дзень жыцця і святарскай паслугі, 
нястомнай апекі Маці Божай і шчодрых 
дароў Святога Духа, шмат сіл і стойкасці 
ў працы, натхнення, цярплівасці, 

добразычлівых людзей побач, шчо-
драга плёну на ніве Пана і моцна-
га здароўя, каб Вы як мага даўжэй 
маглі цешыць нас сваёй прысутнас-
цю і паслугай!

Аляксандр Сінкевіч 
– ад імя ўсіх вернікаў Мёрскай 

парафіі Унебаўзяцця НМП і 
св. Язафата Кунцэвіча, біскупа і мучаніка

Пахвалёны Езус Хрыстус!
Сардэчна віншуем ксяндза Рамана Мурзіча 

з Днём імянінаў, які ён адзначае 28 лютага. 
Нізка кланяемся і дзякуем за Вашу пра-

цу па адраджэнні духоўнага жыцця ў на-
шай парафіі, за ласку і дабрыню, за наву-
чанне любіць Бога і бліжняга. Жадаем моц-
нага здароўя, міру, дабра і цяпла, радасці, 
добрых людзей на Вашым шляху, апекі 
Маці Божай і дароў Святога Духа. 
Мы ў штодзённых малітвах памя-
таем пра Вас!

З вялікай павагай і сардэчнай 
удзячнасцю, вернікі парафіі 
Імя Найсвяцейшай Панны Марыі ў Параф'янаве

28 сакавіка – 
Велікодны паняд-

зелак. Другі дзень свята. 
У гэты дзень усе вернікі 

наведваюць касцёл і 
ўдзельнічаюць у святой 
Імшы. Прынята на другі, трэці 
дзень наведваць сірот, старых 
і адзінокіх людзей, увогуле 
ўсіх, каму патрэбная дапамо-
га. У некаторых краінах За-
ходняй Еўропы існуе звычай 
на другі дзень свята аблівацца 
вадой, асабліва гэта падаба-
ецца моладзі.Падрыхтавала Марына Ткач

– Упаўнаважаны 
па справах рэлігій і 
нацыянальнасцяў Леанід 
Гуляка 2 лютага адзначыў, 
што Касцёл у Беларусі не-
дастаткова актыўна працуе 
па падрыхтоўцы святароў. 
Як Вы можаце пракамента-
ваць гэтыя словы?

– Я не магу пагадзіцца з 
такім сцвярджэннем. Свя-
тарства – гэта не прафесія, 
а пакліканне. У гомане су-
часнага секулярнага свету 
малады чалавек не заўсёды 
можа пачуць голас Бога, Які 
яго кліча. Таксама пакліканні 
ідуць з сем’яў. А колькі дзя-
цей сёння ў сем’ях? Сем’і ма-
лыя, а калі няма юнакоў, то 
хто пойдзе ў семінарыю? У 
апошнія часы таксама мож-
на заўважыць, што на не-
каторыя спецыяльнасці і 
ва ўніверсітэтах існуе не-
дабор. У мінулым годзе ў 
дыяцэзіяльныя і законныя 
семінарыі з Беларусі пайшло 
19 чалавек. Гэтая лічба зусім 
не малая ў наш час, напры-
клад, у параўнанні з многімі 
краінамі Еўропы. Таму на 
паўтара мільёна католікаў 19 
семінарыстаў – гэта добры 
еўрапейскі рэйтынг.

– Ці сапраўды сёння 
Касцёл у Беларусі патра-
буе дапамогі святароў-
замежнікаў?

– У краіне 70 гадоў не было 
ніякай падрыхтоўкі святароў. 
Уявіце, каб 70 гадоў у Беларусі 
не рыхтавалі лекараў… Колькі 
б часу спатрэбілася, каб іх 
вывучыць? Таксама і ў Кас-
цёле. Адраджэнне Касцёла 
распачалося 25 гадоў таму, і 
сваіх святароў было толькі 
каля шасцідзесяці. Сёння ў 
Беларусі каля 370-ці святароў. 
Голым вокам бачны прагрэс. 
Аднак гэтага яшчэ мала. І свя-
тары з-за мяжы патрэбныя. 
Часта наракаюць, што свята-
ры ў нас толькі з Польшчы, а 
не з Харватыі або Славакіі ці 
іншай краіны. Кожная краіна 
ў Еўропе ведае, што нам па-
трэбныя святары. Мы запра-
шаем іх не толькі з Польшчы, 
але і з іншых дзяржаў Еўропы, 
але там крызіс пакліканняў і 
біскупы з гэтых краін не мо-
гуць іх паслаць да нас. Калі я 
працаваў у Расіі, там былі свя-
тары з 23-ох краін свету і я не 

адбіраў толькі кандыдатуры з 
Польшчы. Таксама і тут я магу 
прыняць кожнага святара, ад-
нак няма ахвотных.

Яшчэ адна прычына ў тым, 
што дазвол на працу замеж-
ным святарам вельмі моцна 
абмежаваны ў часе і кожны 
год яго неабходна аднаўляць. 
Ксёндз з-за мяжы, калі едзе 
працаваць, то хоча мець 
запэўненую сталасць свайго 
прабывання. Пра гэта такса-
ма кажа і Кананічнае права. 
Рэальна на сённяшні дзень 
толькі Польшча, дзе вялікая 
колькасць пакліканняў, 
прыходзіць з дапамогай 
многім краінам Еўропы. Дарэ-
чы, польскіх святароў сёння 
можна спаткаць не толькі ў 
Еўропе, але і ва ўсім свеце.

– Спадар Гуляка выказаў 
думку, што святары-
замежнікі слаба валода-
юць навыкамі зносін на 
дзяржаўных мовах і рэдка 
выкарыстоўваюць іх у наба-
жэнствах. Выкажыце сваё 
меркаванне на гэты конт.

– Трэба быць удзячнымі 
святарам з-за мяжы. 
Паглядзіце, колькі касцёлаў 
яны пабудавалі, колькі людзей 
прывялі да веры! Безумоўна, 
трэба ведаць мову, культу-
ру і абавязкова яе паважаць. 
Таксама трэба захоўваць бе-
ларускае заканадаўства. Свя-
тары, якія да нас прыехалі, 
ведаюць дзяржаўныя мовы, 
на іх абвяшчаюць Евангел-
ле і духоўна дапамагаюць 
людзям. Напэўна, адзін лепш 
размаўляе на дзяржаўных мо-
вах, іншы – горш. Аднак усе 
яны служаць на карысць Богу 
і людзям.

Я ўспамінаю часы, калі 
служыў у Расіі. У Саратаве быў 
адзін святар, які вельмі дрэн-
на размаўляў на расейскай 
мове, але за ім табуном хадзілі 
людзі, асабліва моладзь. Кас-
цёла свайго не было, была 
маленькая капліца. І калі я 
прыязджаў, то ён праводзіў 
набажэнствы ў тэатры. Быў 
поўны тэатр моладзі! Я 
меркаваў, што яму цяжка з мо-
вай, таму прасіў дапамагаць 
ксяндзу. Аднак мне сказалі: 
“Для нас, рускіх, нашая куль-
тура і мова вельмі важныя, 
але яшчэ важней сэрца”. У гэ-
тага ксяндза было вельмі ад-

Пасля нядаўняга выказвання Упаўнаважанага 
па справах рэлігій і нацыянальнасцяў Леаніда 
Гулякі, якое датычыла дзейнасці Каталіцкага Кас-
цёла ў Беларусі, Старшыня Канферэнцыі Каталіцкіх 
Біскупаў Беларусі арцыбіскуп Тадэвуш Кандрусевіч 
выказаў сваё меркаванне па гэтым і іншых пытаннях 
у інтэрв’ю “Каталіцкаму Весніку”.

крытае сэрца, ён прыцягваў 
людзей. Пазней, калі згадана-
га святара замянілі на іншага, 
гэтых людзей не стала.

Замежныя ксяндзы сюды 
прыехалі не для славы і 
ўзбагачэння. І касцёлаў, якія 
яны пабудавалі, яны з сабою 
не забяруць. У сваёй краіне ім 
было б значна лягчэй і кам-
фортней. Таму трэба ім за гэта 
дзякаваць.

– Якія суадносіны мясцо-
вых і замежных святароў у 
Беларусі сёння?

– У нас ёсць каля 370-ці 
сваіх святароў, а ўсяго ў краіне 
прыблізна 490 ксяндзоў.

– У сваёй заяве на 
пасяджэнні Канферэнцыі 
Каталіцкіх Біскупаў 
Беларусі біскупы зазначылі, 
што справа падрыхтоўкі 
святароў з’яўляецца вы-
ключна ўнутранай справай 
Касцёла. Што гэта значыць?

– Найперш трэба сказаць, 
што Касцёл аддзелены ад 
дзяржавы, але ён знаходзіцца 
ў дзяржаве. А чалавек 
з’яўляецца цэнтрам увагі 
дзяржавы і Касцёла. Таму тут 
можна адно аднаму дапама-
гаць.

Цяпер адносна пакліканняў. 
Касцёл не кажа, што дзесьці 
ў нейкай навучальнай уста-
нове малы конкурс ці нават 
недабор студэнтаў. Ці гэта 
віна рэктара? Семінарыі і 
іншыя касцельныя ўстановы 
– гэта справа Касцёла, які мае 
сваю праграму і па ёй пра-
цуе. Пазітыўным з’яўляецца 
тое, што дзяржава не 
ўмешваецца ва ўнутраны 
працэс падрыхтоўкі. А сама 
падрыхтоўка святароў – 
гэта ўсё ж справа Касцёла, і 
мы клапоцімся пра тое, каб 
у семінарыях было больш 
навучэнцаў, якія стануць 
святарамі. Паўтару яшчэ 
раз, што святарства – гэта 
не прафесія, а пакліканне і 
нікога сілай нельга зацягнуць 
у семінарыю.

– Ведаю, што вернікі 
актыўна абмяркоўваюць 
крытычнае выказванне 
спадара Гулякі на адрас 
Каталіцкага Касцёла. 
Многія нават праводзяць 
паралелі з савецкім ча-
сам, калі ўлады актыўна 
перашкаджалі ў дзейнасці 
Касцёла. Што Вы пра гэта 
думаеце?

– У савецкія часы было 
не так лёгка патрапіць 
у семінарыю, бо яны 
знаходзіліся толькі ў Каўнасе 
і ў Рызе. Была абмежава-
ная колькасць тых, хто мог 

Арцыбіскуп Тадэвуш Кандрусевіч: 

“Прысутнасць 
замежных святароў 

вава ўсім свеце лічыцца 
ўзўзбагачэннем Касцёла”

туды паступіць. Была так-
сама абмежаваная коль-
касць прафесараў. Сёння 
нам кажуць прымаць больш, 
а тады было наадварот. 
Усё змянілася, і таму ў гэ-
тым сэнсе адносіны ўлады 
пазітыўныя. Сёння мы такса-
ма накіроўваем семінарыстаў 
і святароў вучыцца за мяжу, 
тады гэта было немагчыма. 
У працэсе фармацыі новых 
святароў неабходна звяр-
таць вялікую ўвагу на тое, 
што кандытады, якія пры-
ходзяць у семінарыю, сёння 
зусім іншыя чым гэта было 
раней. Яны па-іншаму выха-
ваныя, у іх іншы менталітэт, 
на іх у большай ступені 
ўплывае секулярны свет. Іх 
неабходна так фармаваць, 
каб былі здольнымі адка-
заць на вельмі небяспечныя 
выклікі нашага часу. Калі я 
вучыўся ў семінарыі, то пра-
цэс фармацыі працягваўся 
пяць гадоў, а цяпер з увяд-
зеннем прапедэўтычнага 
году будзе сем.

– Ці сапраўды з восені 
пачнуцца перамены ў 
адукацыйным працэсе 
семінарыстаў Беларусі, як 
тое анансаваў біскуп Аляк-
сандр Яшэўскі SDB?

– Мы рыхтуемся да зменаў. 
З восені плануецца ўвесці 
прапедэўтычны год навучан-
ня. Так ёсць ва ўсім свеце. У 
мінулым годзе ў Літве такса-
ма ўвялі прапедэўтычны курс. 
Для кандыдатаў па ўсёй краіне 
існуе адзін прапедэўтычны 
курс у Віленскай духоўнай 
семінарыі, хаця ў Літве ёсць 
тры семінарыі. Таксама пла-

нуецца, што навучэнцы бу-
дуць вывучаць філасофію ў 
семінарыі ў Пінску, а тэалогію 
– у Гродне. Але да ўсяго гэ-
тага неабходна адпавед-
ным чынам падрыхтавац-
ца. Неабходна падрыхта-
ваць праграму і знайсці ад-
паведных выкладчыкаў. У 
Беларусі ўсё яшчэ існуе пра-
блема высокакваліфікаваных 
прафесараў і выхавальнікаў.

Сёння працэсы глабаліза-
цыі адбываюцца таксама і ў 
Касцёле. Прысутнасць замеж-
ных святароў ва ўсім свеце 
лічыцца ўзбагачэннем Кас-
цёла. Так як і ў эканоміцы, у 
Касцёле павінны быць роз-
ныя сувязі. На Божае Нарад-
жэнне фігурку Езуса нясуць у 
яслі ўжо ў многіх парафіях. А я 
гэту традыцыю, будучы ў Ма-
скве, пераняў ад в’етнамцаў. І 
гэта падабаецца людзям.

– Біскупы на пасяджэнні 
4 лютага закранулі тэму 
харызматычных рухаў у 
Беларусі. Дзе канкрэтна 
Вам бачыцца недастатко-
вая дастасаванасць іх да 
Кананічнага права, што на-
лежыць выправіць? Што 
мелі біскупы на ўвазе?

– Кожная супольнасць, якая 
існуе ў Касцёле, павінна мець 
свой статут і павінна быць за-
цверджана біскупам згодна з 
патрабаваннямі Кананічнага 
права. Тут размова ідзе не пра 
нейкую цэнзуру ці нагляд, 
але пра тое, што кожная кас-
цельная супольнасць павінна 
адпавядаць кананічным нор-
мам.

Гутарыла Ірына Грэйць

Правільныя адказы на віктарыну са старонкі 16

1. Армагедон, 2. Амэн, 3. Альба, 4. 1596, 5. Авель, 6. Аўгустын, 7. 
Андрэй, 8. Адвэнт, 9. Агностык, 10 Бэнэдыкт, 11. Візантыя, 12. Брэ-
вярый, 13. Баал, 14. Човен, 15. Бінацыя, 16. Берэт, 17. Гродна, 18. 
Пінск, 19. Барбара, 20. Іванава

 Пашчуся па пятніцах – 130 адказаў;
 пашчуся пераважна толькі ў час Вялікага посту 

або Адвэнту – 35 адказаў;
 не пашчуся зусім – 16 адказаў;
 пашчуся кожную пятніцу і сераду – 12 адказаў;
 іншы варыянт – 7 адказаў.

Усяго – 200 адказаў

Юля Дубіна:
– Падчас посту 

заўжды ўзнікае пы-
таннне: як я магу 
наблізіцца да Госпа-
да, што зараз у маім 
жыцці аддаляе ад 
Яго? Я спрабую не 
толькі адмовіцца ад 
чаго-небудзь, але па-
глядзець, што трэ-
ба дадаць да маіх 
адносін з Богам. 
Заўжды высвятляец-
ца, што малітвы не 
хапае, не хапае часу. Таму больш часу прысвячаю 
на ўпарадкаванне менавіта гэтага. Калі малітвы 
больш, адразу выразным робіцца тое, што трэба 
змяніць і над чым папрацаваць.

Калі адчуваю, што трэба ўзяць пост у нейкай 
інтэнцыі, то гэта заўсёды малітва, часцей за ўсё 
ружанец, і адмаўленне ад таго, што займае час і 
асаблівай карысці не дадае (прагляд фільмаў, час у 
сацыяльных сетках і г.д.).

У большасці ўсе духоўныя пастановы злучаюцца 
з нейкімі абмежаваннямі для цела (адмова ад роз-
ных любімых страў, больш упарадкаваны рэжым 
дня). Мне гэта дапамагае падчас посту і часам на-
гадвае праз такі матэрыяльны спосаб пра іншыя 
пастановы.

Рэгiна Канюк:
– Мой пост – гэта 

перш за ўсё ачыш-
чэнне сябе, сваіх ду-
мак, сваёй прасторы. 
Ачышчэнне ад хламу, 
які назапасіўся. Гэта 
спыненне ад мітусні, 
ад тысячы спраў, якія 
мы на сябе узвеш-
ваем. Гэта погляд ва 
ўнутр. Пост – гэта за-
даць сабе некалькі 
простых і такіх скла-
даных і хворых ча-
сам пытанняў… Ці я 

шчаслівы? Хто я такі? Ці правільна я выкарыстоўваю 
свой патэнцыял? Што мне трэба рабіць? Хто вакол 
мяне? Якое жыццё я хачу? Што я наогул хачу? Дзе 
Бог у маім жыцці? Тут пытанні ў кожнага свае. І ёсць 
розныя спосабы, як можна ўзяць тайм-аўт. Касцёл 
прапаноўвае пост у ежы, адмову ад забаўляльных 
мерапрыемстваў і іншае. Я б усё ж параіла кожнаму 
знайсці свой спосаб, бо кожны чалавек – гэта нешта 
ўнікальнае.

Сяржук Федарук:
– Пост для мяне 

ў першую чаргу – 
шанс наблізіцца да 
Бога. Таксама я спра-
бую падчас посту не-
шта змяніць у сабе 
ў лепшы бок. Ра-
ней Вялікі пост для 
мяне ў асноўным 

складаўся проста з абмежаванняў. Цяпер я разу-
мею, што для таго, каб наблізіцца да Бога, патрэб-
на яшчэ знаходзіць больш часу для адносінаў з Ім. 
Звычайна ў час посту я адмаўляюся ад алкаголю, 
ад некаторых прысмакаў (якія я вельмі люблю), 
адмаўляюся ад мяса не толькі ў пятніцу, але і ў не-
каторыя іншыя дні тыдня. Але нейкія абмежаванні 
ў ежы для мяне не з'яўляюцца самым важным. Як 
ахвяру я прыношу для Бога адмаўленне ад чагосьці, 
што я вельмі люблю. Напрыклад, я адмаўляюся ад 
праслухоўвання музыкі, прагляду любімых перадач, 
не хаджу на канцэрты. Але самае галоўнае – гэта 
прысвячаць для Госпада болей свайго часу, таму я 
стараюся часцей хадзіць на святую Імшу, наведваць 
розныя рэкалекцыі, прымаю па магчымасці ўдзел у 
набажэнствах Крыжовага Шляху. А самыя сур'ёзныя 
і важныя для мяне дні Вялікага посту – гэта Вялікі 
Пасхальны Трыдуум. У гэтыя дні мы перажываем 
самыя важныя справы нашага Госпада Езуса Хры-
ста. Для сябе заўважыў: чым больш аскетычна і 
малітоўна я перажываю перыяд Вялікага посту, тым 
болей радуюся Святу Уваскрасення нашага Госпада 
Езуса Хрыста. Вадзім Крывенькі:

– Для мяне пост 
– гэта час, каб 
засяродзіцца, па-
шукаць голас Бога 
ўнутры сябе. Ста-
раюся стаць лепш 
дысцыплінаваным, 
каб мець больш часу 
і супакоіцца, застацца 
сам-насам, пачытаць 
Біблію. Кожны дзень 
трэба развіваць сваё 
духоўнае жыццё, але 
менавіта ў перыяд посту гэта ўдаецца найлепш. Бо 
створаны ўсе ўмовы: больш малітвы, супакою. Мой 
пост звычайна складаецца таксама і з устрымання 
ад мяса, ніякіх гучных забаў (але падчас Вялікага 
посту магу паглядзець футбольны матч). Гэта вы-
мушае рабіць высілкі. Бо пост немагчымы без пера-
адольвання. Праз пераадольванне больш адчуваеш 
сваю веру, Божую моц.

Пост таксама дапамагае сябе абмяжоўваць – 
такім чынам Бог дазваляе мне радавацца ўсяму, 
што маю, не захапляцца жыццём толькі дзеля сябе. 
І самае галоўнае – пост, я спадзяюся, для мяне слу-
жыць толькі штуршком для развіцця. І кожны раз 
дае новы крок майму духоўнаму жыццю.

Вольга Тарасевіч:
– Пост – гэта час, які 

дазваляе праверыць 
сябе на трываласць у 
веры, на тое, наколькі 
я магу стаць мацней-
шай у духоўным пла-
не. Як правіла, толькі 
ў часе посту ўзнікае 
імкненне хоць неяк 
змяніць і пераасэнса-
ваць свае ўчынкі, по-

гляды і перакананні. Я адмаўляюся ад прагляду тэ-
леперадач, інтэрнэту і танцаў падчас посту, але, як 
правіла, перад Вялікаднем маё жыццё становіцца 
іншым. Узнікае “гара” розных прапаноў, і тут на-
стае самы складаны момант выбару: як паступіць, 
што зрабіць, ад чаго адмовіцца. Неабходна выра-
шыць, што для мяне стаіць на першым плане, а 
што на другім. Споведзь і малітва становяцца для 
мяне вельмі важнымі ў гэты час, паколькі хочацца 
духоўна ўзрасці і радавацца Уваскрасенню з чыстым 
сэрцам і душой. Чысціня майго розуму, чысціня маёй 
душы і сэрца – гэта найлепшае, што я магу падара-
ваць Богу.

Як выглядае Ваш пост?
Малітва ў Бібліі часта спалучаецца з па-

стом. Пост заключаецца ў духоўным і фізічным 
устрыманні ад празмернасцей. Ён дапамагае ча-
лавеку духоўна ўзбагачацца і ўзрастаць у веры. 
Праз пост чалавек выказвае сваю любоў да Бога. 
У гэтым нумары вернікі распавядаюць 

“Каталіцкаму Весніку”, як выглядае іх пост.

 Ірына Грэйць

Вынікі апытання на сайце Сatholicnews.by 
і ў Facebook, Укантакце, Аднакласніках

Як выглядае Ваш пост?

Яшчэ ў “Беларуска-
расійскім слоўніку ”М. 

Байкова і С. Некрашэвіча 
(1926) падаюцца 
канструкцыі, пабудаваныя па 
схеме “па+ месны склон”. Та-
кая практыка была замацава-
ная ў нашай мове ў 20-я гады 
мінулага стагоддзя – у час, ба-
дай, найлепшых умоў функ-

цыянавання сучаснай бела-
рускай мовы. Але пазней, па-
чынаючы з сярэдзіны 30-ых 
гадоў, на хвалі русіфікацыі 
названую граматычную схе-
му змянілі на “па+ даваль-
ны склон”, каб было, як і па-
руску. Гэта значыць, рэкамен-
давалася ўжываць, напры-
клад, па нашаму звычаю, па 

Як правільна па-беларуску: 
“ПА ВЯЛІКАМУ РАХУНКУ” ці “ПА ВЯЛІКІМ РАХУНКУ?”
Абодва вынесеныя ў загаловак спалучэнні 

выкарыстоўваюцца ў сучаснай беларускамоўнай 
камунікацыі. Але паўстае лагічнае пытанне: якая 
канструкцыя правільная? І як, да прыкладу, мы 
мусім казаць: па загаду кіраўніка ці па загадзе; па гэ-
таму пытанню ці па гэтым пытанні?

 Юрась Бабіч, кандыдат філалагічных навук

свайму жаданню і да т.п. На 
жаль, падобны падыход ад-
люстраваны і ў пяцітомным 
“Тлумачальным слоўніку бе-
ларускай мовы” (1977– 1984), 
бо яго аўтары, як слушна 
сцвярджае прафесар П. Сцяц-
ко, механічна перапісалі ўзор 
“з расійскіх слоўнікаў” (Сцяц-
ко П. Культура мовы. – Мінск, 
2002. – С. 88).

Тыражуюць такія ўжыванні 
і сучасныя сродкі масавай 
інфармацыі, асабліва раён-
ныя выданні, дзе прабле-
ма культуры мовы сапраўды 
надзвычай вялікая. Пры-
вядзём колькі прыкладаў: …
Цэнтр па духоўнаму і куль-

турнаму выхаванню (“Жыц-
цё Прыдзвіння”, 14 верас-
ня 2012); відэападарожжа 
па маляўнічаму навакол-
лю (“Гарадоцкі веснік”, 5 
лістапада 2012); на раённых 
спаборніцтвах па зімоваму 
мнагабор’ю; на першым эта-
пе рэспубліканскай алімпіяды 
па працоўнаму навучан-
ню (“Гарадоцкі веснік”, 20 
снежня 2014). У падоб-
ных выпадках гаворка ідзе 
пра нізкую прафесійную 
кваліфікацыю журналістаў. 
Як слушна заўважыў Ка-
стусь Цвірка, “перш чым што-
небудзь напісаць ці сказаць 
па-беларуску, многія з нас 

перакладаюць у думках з ру-
скай мовы… Ну, а пераклада-
ем, вядома ж, самым лёгкім 
спосабам: механічна замяня-
ем рускія словы беларускімі, 
прычым тымі, што ляжаць на 
паверхні”. 

Каб пазбегнуць 
недарэчнасцяў, трэба памя-
таць, што прыназоўнік па 
ўжываецца пры кіраванні 
з вінавальным і месным 
склонамі назоўнікаў ці 
займеннікаў, але не з даваль-
ным. Таму па-беларуску з 
пазначаных у загалоўку кан-
струкцый правільнай будзе 
па вялікім рахунку, а не па 
вялікаму рахунку.

“Імя майго сына – Баг-
дан. У каталіцкім кален-
дары ёсць некалькі дзён на 
працягу года, калі свят-
куюцца імяніны Багда-
на. Але я не разумею, у які 
дзень мой сын мусіць мець 
свае імяніны. Падкажы-
це, калі ласка. І яшчэ пы-
танне. Неяк на катэхезе 
майму сыну і ўсім дзецям з 
класа сказалі намаляваць 
свайго святога. Усе дзеці 
намалявалі. А мой сын – не. 
У інтэрнэце я шукала не-
шта пра святога Багдана, 
але не знайшла ні выявы, 
ні біяграфіі. Я распавяла 
пра гэта катэхетцы, што 
мы нічога не знайшлі пра 
святога Багдана і не веда-
ем, як традыцыйна выгля-
дае яго выява. Катэхетка 
таксама нічога не веда-
ла пра святога Багдана, 
але сказала, што трэба 
дзесьці ў ксяндзоў знайсці 
нейкую вялізную кнігу, у 
якой можна адшукаць ад-
паведную інфармацыю. 
І некалькі разоў абяцала 
ўзяць кнігу, але нешта пе-
рашкаджала: то ксяндза 
не было, то яна была за-
нятая. А потым я пера-
стала яе “даймаць”, бо яна 
сапраўды вельмі заняты 
чалавек. 
Сама я яшчэ ў інтэрнэце 

шукала. На польскім сай-
це, дзе ўсе святыя, так-
сама няма Багдана. І дзе 
толькі польскія святыя 

– не знайшла. На catholic.
by ў спісе святых такса-
ма няма. А сын мяне прасіў 
распавесці яму пра свято-
га, імя якога ён носіць. Я 
прасіла прабачэння, што 
нічога не знайшла і не магу 
распавесці. Па гэтай пры-
чыне ў нашай сям’і няма 
дня святога Багдана. 
Але мы маем такую 

традыцыю: я расказ-
ваю дзецям пра вядо-
мых святых, пра звычаі, 
святкаванні ў іншых 
краінах. Напрыклад, пра 
святога Антонія, які 
нарадзіўся ў Лісабоне, але 
працаваў у Падуі. Расказ-
ваю, што я была ў тым 
касцёле ў Лісабоне, дзе быў 
ахрышчаны св. Антоні. 
Пра тое, што жыхары 
Лісабона ладзяць фэст з 
12 на 13 чэрвеня. Пра тое, 
што ў Падуі захоўваюцца 
парэшткі святога, і я 
таксама была ў базыліцы 
св. Антонія. Яна вельмі 
велічная і прыгожая. І 
пра святога Патрыка 
распавядаю дзецям, кім 
ён быў, і якія цудоўныя 
традыцыі святкавання 
гэтага дня ў гонар св. Па-
трыка існуюць. І пра св. 
Марціна. І пра св. Люцыю. 
І так пра многіх святых! 
Безумоўна, дзякуючы 
інфармацыі з інтэрнэту. 
А таксама з досведу 
ўласных пілігрымак.
Але пра святога Багдана 

– нічога. І іконак у касцёле 
ніколі няма з яго выявай, 
колькі гадоў ужо пытаю. 
Але ў літургічным годзе 
не адзін раз прыгадваецца 
ў календары… Дапамажы-
це, калі ласка, даведацца 
пра яго. Дзякуй”. 

Наста

На пытанне адказвае 
а. Аляксандр Махнач, ма-
нах ордэна піяраў Рыма-
Каталіцкага Касцёла:

– Гісторыя заходня-
га хрысціянства 

не ведае святых з такім 
прыгожым і старым імем. 
У хроніках узгадваюц-
ца постаці з такім імем, 
якія з гонарам запісаліся 
ў гісторыю Еўропы. Ёсць 
некалькі выдатных сербскіх 
і харвацкіх біскупаў, якія 
насілі гэтае імя. Калі 
больш папулярызаваліся 
славянскія імёны, тады ста-
рое лацінскае імя Deusdedit 
(Дэусдэдзіт) пераклалі як 
“Багдан”. Значэнне імя Баг-
дан (Богадан) можна патлу-
мачыць як “дадзены Богам”. 
Багдан святкуе імяніны: 6 лю-
тага, 19 сакавіка, 17 ліпеня, 
10 жніўня, 9 кастрычніка, 8 
лістапада i 10 снежня.

На пытанне адказ-
вае а. Зміцер Чарнель, 
грэка-каталіцкі манах-
рэдэмптарыст:

Калі святкаваць імяніны Багдана?

– Імя Багдан – гэта 
славянскі ва-

рыянт грэцкага імя Тэа-
дот. Імяніны можна свят-
каваць у наступныя дні: 2 

сакавіка (святамучанік Тэ-
адот Кірынейскі), 7 чэр-
веня (святамучанік Тэа-
дот Анкірскі), 7 лістапада 
(мучанік Тэадот Мелітэнскі)”.

На абразе – святамучанік Тэадот Кірынейскі

“Хвала Хрысту! Пра-
шу патлумачыць, як 

правільна захоўваць пост, 
што тычыцца ежы: што 
можна ўжываць, а што 
не? Шчыры пост трэба 

захоўваць толькі ў пятніцу 
ці яшчэ і ў сераду”? 

Дзіяна

На пытанне адказвае 
кс. Кірыл Бардонаў:

– Дысцыпліна Касцё-
ла адносна абме-

жавання ў ежы змянялася на 
працягу стагоддзяў. Цяпер ак-
цэнт ставіцца больш на тое, 
што чалавек сам на сябе на-
кладае нейкія абмежаванні. 
Вернікі выбіраюць самастой-
на, якое абмежаванне ў ежы, і 
не толькі ў ежы, будзе для іх 
больш карысным.

Захаваўся толькі мінімум 
агульных абавязковых 
патрабаванняў. Тыя, хто 
дасягнуў 14-гадовага ўзросту, 
павінны адмаўляцца ад мяс-
ных страў ва ўсе пятніцы 
году, калі на іх не прыпадае 
касцельная ўрачыстасць (ка-
нон 1251 і канон 1252 “Ко-
дэкса Кананічнага Права”). 
Сціслы пост – устрыманне 
ад мясных страваў і абмежа-
ванне ў колькасці ежы – аба-
вязковы ў Папяльцовую се-
раду і Вялікую Пятніцу (кан. 
1251). Сціслы пост даты-
чыць тых, хто мае 18 гадоў і 

Як правільна захоўваць пост?

не мае 60-ці (кан. 1252). У дні 
сціслага посту можна цалкам 
падсілкавацца адзін раз, а ўсе 
іншыя прыёмы ежы абмежа-
ваць. 

У некаторых краінах 
Канферэнцыі Біскупаў мо-
гуць зменшыць гэтыя 
патрабаванні (кан. 1253). 
Калі мы знаходзімся ў той 
краіне, дзе, напрыклад, па гэ-
тай прычыне ядуць мясное ў 
пятніцу, то мы самі выраша-
ем спажываць мясныя стра-
вы ці не (кан. 12 §3-13 §2). 
Аднаразова і па важнай пры-
чыне дазволіць нам спажы-
ваць мясныя стравы можа 
наш пробашч ці пробашч той 
парафіі, на тэрыторыі якой 
мы знаходзімся, захоўваючы 
пры гэтым прадпісанні 
дыяцэзіяльнага біскупа (кан. 

1245 ККП). Бываюць выпадкі, 
калі захаваць пост і названае 
ўстрыманне фізічна немагчы-
ма, напрыклад, па прычыне 
хваробы, таму гэта не будзе 
парушэннем.

Як бачым, Вялікі пост 
асаблівымі акрэсленымі 
абмежаваннямі ў ежы не 
адрозніваецца ад іншых 
перыядаў. Прыгожае 
хрысціянскае сведчан-
не даюць тыя вернікі, якія 
выбіраюць супольна ці 
індывідуальна іншыя дадат-
ковыя дні ўстрымання ад 
мясных страў ці сціслы пост, 
напрыклад, у Вялікую Суботу 
або на працягу ўсяго Вялікага 
посту. Пост і ўстрыманне 
з’яўляюцца формамі пакаян-
ня, да якога заахвочвае нас 
сам Хрыстос.

Ці можна апладзіраваць 
у касцёле?

“Падчас касцельных 
святаў, асабліва, калі ў іх 
прымаюць удзел важныя 
персоны, бывае, што гу-

чаць апладысменты. Людзі 
пляскаюць і біскупам, і 
святарам. Ці адпавядае 
гэта сакральнаму харак-
тару святыні? Ці можна 

апладзіраваць 
у касцёле?” 

Вераніка

На пытанне адказвае 
кс. Уладзімір Русак, выклад-
чык Вышэйшай Духоўнай 
Семінарыі ў Пінску:

– Падчас цэлебрацыі 
літургіі не толькі 

словы маюць значэнне. Кож-
ны літургічны знак, паста-

ва, жэст і чын павінны весці 
чалавека да засяроджанасці, 
каб чалавек мог без пераш-
код сустрэцца ў літургіі з Бо-
гам, дзеля чаго і прыходзіць у 
святыню. 

Сярод літургічных знакаў, 
якія ўжываюцца ў Рым-
скай літургіі, касцельнае 
заканадаўства не ўзгадвае 
апладысментаў. Вельмі вы-
разна на гэту тэму выказаўся 
Бэнэдыкт XVI у сваёй кнізе 
“Дух літургіі”, будучы яшчэ 
кардыналам: “Калі падчас 
літургіі апладзіруюць ча-
лавечым дасягненням, гэта 
заўсёды відавочная прыкме-
та, што сутнасць літургіі цал-
кам траціцца і яна замяняецца 
своеасаблівай рэлігійнай за-
бавай”.

“Што кажа Касцёл пра 
гіпноз? Ці можа вернік пад-

дацца гіпнозу”? 
Ірына

На пытанне адказвае 
а. Аркадзь Куляха OCD:

– Зададзенае пы-
танне датычыць 

рэчаіснасці, яшчэ не цал-
кам даследаванай у сучаснай 
псіхалогіі і псіхіятрыі. Здаец-
ца, для звычайнага чалаве-
ка гіпноз з’яўляецца нечым 
таямнічым, а адначасова і за-
хапляльным. Каталіцкі Кас-
цёл у сваіх нешматлікіх вы-
казваннях на тэму гіпнозу 
ставіцца да яго з асцярож-
насцю і, звяртаючы ўвагу на 
разнавіднасць гіпнатычных 
практыкаванняў, дапускае вы-
карыстанне кваліфікаванымі 
спецыялістамі некаторых 
формаў гіпнозу ў медычных 
мэтах, паказваючы адначасо-
ва пагрозы яго пазамедычна-
га і неадпаведнага выкары-
стання. 

Тэрмін “гіпноз” паходзіць 
ад грэцкага слова “hipnos”, 
якое найпрасцей можна 
перакласці як “сон”. Некато-
рыя даследчыкі мяркуюць, 
што гіпноз быў вядомы ўжо 
ў старажытных Кітаі, Індыі і 
Грэцыі, дзе выкарыстоўваўся 
ў лячэбных мэтах. Чалавек, 
які паддаецца гіпнозу, ад-
крывае гіпнатызёру шлях 
да свайго нутра, дазваляю-
чы яму ўздзейнічаць на сябе. 
У літаратуры, прысвечанай 
дадзенай праблеме, сцвяр-
джаецца, што гіпнозам мож-
на выклікаць у чалавека не-
каторыя псіхічныя з'явы: 

адкрытасць на сугестыю, 
галюцынацыі станоўчага 
або адмоўнага характа-
ру, паслягіпнатычную суге-
стыю, рэгрэсіўны агляд жыц-
ця ці глыбока падаўленых 
успамінаў, якія могуць сягаць 
нават перыяду перад нарад-
жэннем.

Магчыма, што найбольш 
распаўсюджаныя асацыяцыі, 
звязаныя з гіпнозам, датычаць 
пэўнага кшталту гульняў, так-
сама эстрадных, калі хтосьці 
паддаецца гіпнатызёру, які не 
толькі абмяжоўвае стан яго 
свядомасці, але, напрыклад, 
загадвае выконваць дзеянні, 
якіх ён ніколі б не рабіў. У дад-
зеным выпадку гіпнатызёр 
просіць або выбірае 
добраахвотніка з аўдыторыі. 
Пасля ўвядзення чалавека ў 
стан гіпнозу, гіпнатызёр можа 
прапанаваць, напрыклад, лё-
таць па сцэне, як курыца. Ужо 
ў гэтым месцы можам ска-
заць: хоць гіпнатызёры сцвяр-
джаюць, што ў гіпнозе немаг-
чыма прымушаць кагосьці 
рабіць нешта супраць волі ці 
маральных прынцыпаў, але 
такія паводзіны даказваюць 
іншае.

Гіпноз выкарыстоўваецца 
таксама ў сучаснай медыцы-
не як спосаб лячэння розных 
захворванняў, як альтэрна-
тыва наркозу для спынення 
болю, напрыклад, падчас 
аперацыі, як дапа-
мога жан-
чынам 

пры родах. Шмат людзей, ся-
род якіх католікі не выклю-
чэнне, спрабуюць рознымі 
спосабамі вырашыць свае 
праблемы, звязаныя ці то са 
здароўем, ці з самаадчуван-
нем увогуле. У сучасным све-
це шматлікія спецыялісты 
таксама з выкарыстаннем 
гіпнозу прапануюць дапа-
могу ў працэсе пахудзення, у 
вызваленні ад алкагольнай, 
наркатычнай, нікацінавай 
залежнасці, рознага кшталту 
псіхічных захворванняў, а на-
ват у пераадоленні залежнасці 
ад азарту. 

Да гіпнозу трэба 
падыходзіць вельмі ас-
цярожна, бо ён можа 

выкарыстоўвацца 
рознымі, не 

заўсёды ма-
ральна 

Што кажа Касцёл пра гіпноз?
апраўданымі спосабамі. Пры 
кожным чалавечым дзеянні 
неабходна ставіць пытанні 
адносна прадмету, мэты ды 
акалічнасцяў дадзенага чыну. 
Няма сумненняў, што ў часе 
гіпнозу чалавек мае іншы 
стан свядомасці, а гэта ў сваю 
чаргу можа адкрыць дзве-
ры для розных відаў вонка-
вага ўздзеяння. Такім чынам, 
кожны, хто задумваецца, ці 
паддацца гіпнозу, павінен 
паставіць пытанне: ці неаб-
ходны ён, ці дапаможа і да 
чаго імкнецца?

Мэтаю псіхалогіі і тэрапіі 
ёсць служэнне на карысць ча-
лавека. Усялякія маніпуляцыі, 
падазроныя або не да канца 
вызначаныя эксперыменты, 
вынік якіх невядомы, трэ-
ба адкінуць. Неабходна па-
мятаць, што дабро чалаве-
чай асобы павінна заўсёды 
знаходзіцца на першым мес-
цы. 

Каталіцкі 
Касцёл, 

дбаю-

чы 
пра 

праў-
дзівасць 

чалаве-
чага сум-

лення, засцерагаў вернікаў 
перад небяспекай шкодна-
га ўздзеяня гіпнозу, аднак 
не забараніў яго навуковых 
даследаванняў. У 1840 год-
зе Апостальская Сталіца 
сцвердзіла, што выкарыстан-
не гіпнозу маральна дапуш-
чальнае пры ўмове, што яно 
не скіравана на незаконную 
або дрэнную мэту. У 1917 год-
зе Святы Пасад перасцярог 
католікаў, каб не ўдзельнічалі 
праз медыум ці без яго, а так-
сама з дапамогай гіпнозу ў 
спірытуальных сеансах, не-
залежна ад іх характару. 
Папа Пій XII у 1956 і 1957 га-
дах звярнуў увагу на магчы-
масць выкарыстання гіпнозу 
як спосабу абязбольвання, 
між іншым пры натураль-
ных родах. Папа пры гэтым 
тлумачыць, што такі метад 
павінен мець медычную мэту 
пры захавані асцярожнасці і 
адпаведных ведаў і мараль-
ных прынцыпаў як з боку ме-
дыка, так і пацыента. У тых 
жа прамовах Святы Айцец 
падкрэслівае таксама, што 
гіпноз – гэта вельмі сур’ёзная 
рэчаіснасць, таму патра-
буе адпаведных навуковых 
і маральных ведаў і не можа 
практыкавацца як форма 
зацікаўленасці або хобі. Такім 
чынам, Касцёл не забараняе 
гіпноз у медычных мэтах, ад-

нак звяртае ўвагу на небяспе-
ку і пагрозы, звязаныя з ім.

Адным з найбольш важных 
элементаў гіпнозу ёсць суге-
стыя, г. зн. уздзеянне на асобу. 
Гіпнатызёр утрымлівае кан-
такт з чалавекам, перадае яму 
розныя просьбы, загады, якія 
датычаць як простых рухаў, 
так і складаных дзеянняў, 
успамінаў ці ўяўленняў. Існуе 
таксама паслягіпнатычная 
сугестыя, якая належыць да 
чыну ў будучыні, ужо пас-
ля тэрапеўтычнага сеансу. 
Менавіта перадача кантролю 
над сабою другой асобе ёсць 
маральнай праблемай. Кож-
ная чалавечая асоба, створа-
ная па вобразе Бога, мае нату-
ральнае права на свабоду і па-
вагу да сябе, што ў сваю чаргу 
з'яўляецца неад'емным эле-
ментам яе годнасці. Існуе не-
бяспека, што ў некаторых вы-
падках падчас гіпнозу можа 
быць парушана годнасць ча-
лавечай асобы і яе свабода. 

Некаторыя тэолагі і эк-
зарцысты сцвярджаюць, што 
гіпноз можа перашкодзіць ча-
лавеку ўзрастаць у святасці і 
адкрыць яго на дэманічныя 
сілы. Тут ідзе гаворка пра маг-
чымасць спалучэння гіпнозу 
з магіяй, спірытуалізмам і 
акультызмам. У 2003 годзе 
Апостальская Сталіца выда-
ла дакумент Jesus Christ, the 
bearer of the Water of Life, прыс-
вечаны руху “Нью эйдж” (New 
Age), што нясе пагрозу. Рух ся-
род розных практык увядзен-
ня чалавека ў містычны стан 
па ўласным жаданні (такіх, 
як адраджэнне, біялагічная 
зваротная сувязь, сэнсарная 
ізаляцыя, халатропнае ды-
ханне, трансцэндэнтальная 
медытацыя) выкарыстоўвае 
таксама і гіпноз. Католік 
не можа пагадзіцца на та-
кога кшталту згубныя 
практыкаванні, бо яны су-
пярэчныя з хрысціянскай 
антрапалогіяй.

Варта на заканчэнне на-
гадаць вучэнне, змешчанае ў 
“Катэхізісе Каталіцкага Касцё-
ла” ў нумарах 2116 і 2017, дзе 
чытаем, што трэба адкінуць 
магію, вядзьмярства ды ўсе 
формы варажбы, звароту да 
дэманаў, выкліканне мёрт-
вых, гараскопы, астралогію, 
хірамантыю або іншыя 
практыкі, якія скіраваны на 
пазнанне будучыні, панаван-
не над часам, бо яны супярэч-
ныя з пашанай і павагай, якая 
належаць толькі Богу.

Даследаванні паказва-
юць, што ў некаторых вы-
падках медычны гіпноз да-
памагае, але трэба звяртацца 
да сапраўднага прафесіянала, 
які прызнае праўды веры 
і маральныя прынцыпы 
Каталіцкага Касцёла. Трэ-
ба памятаць, што неадпа-
ведна выкарыстаны гіпноз 
можа пашкодзіць чалавеку 
і прывесці да зла, таму па-
трэбныя тут асцярожнасць, 
пакора і пастаянная су-
вязь з духоўным кіраўніком. 
Заўсёды можна звярнуцца па 
дапамогу да святароў у сваёй 
парафіі.

“Хвала Хрысту! Хацелася б даведац-
ца, колькi святых Iмшаў можа цэлебра-
ваць святар у нядзелю і ў буднія дні? Так-
сама прашу растлумачыць, што такое 

“бiнацыя” і “трынацыя”? 
Андрэй

На пытанне адказвае а. Аляксандр Мах-
нач SP:

– Хвала навекі! Дзякую Вам, Андрэй, за 
пытанні!

Прэзбітар (святар) можа цэлебраваць 
Эўхарыстыю толькі раз на працягу дня. Кас-
цельнае Права дапускае выключэнні аднос-
на гэтага правіла. Кодэкс з 1983 г., кіруючыся 
правілам, што прэзбітар не можа цэлебраваць 
Эўхарыстыю больш як раз у дзень, кажа пра 
выпадкі, калі дазваляецца некалькі разоў цэ-
лебраваць або канцэлебраваць (к. 905 § 1-2).

Папа Павел VI у “Motu proprio Pastorale 
munus” ад 30.11.1963 г. (AAS 56 (1964), с. 
5-12) дазволіў рэзідэнцыяльным біскупам, 
апостальскім вікарыям, сталым апостальскім 
душпастырам, а таксама прэлатам і абатам уд-
зяляць дазвол святарам, калі іх недастатковая 
колькасць, а ёсць такая патрэба, – каб маглі 
двойчы цэлебраваць св. Імшу ў буднія дні, а 
таксама, калі ёсць душпастырская патрэба, – 
тройчы ў нядзелю і ў абавязковыя святы.

Дазвол на бінацыю (цэлебрацыя другой св. 
Імшы ў той самы дзень) і трынацыю (цэлебра-
цыя трэцяй св. Імшы ў той самы дзень) можа 
даць кожны мясцовы ардынарый (к. 905, §2).

Варта памятаць пра агульныя правілы, якія 
датычацца бінацый і трынацый:

1. Адсутнасць святара, які змог бы цэлебра-
ваць без бінавання ці трынавання. Калі ёсць 
прэзбітар, які можа і згадзіўся цэлебраваць 
св. Імшу, то тады няма патрэбы карыстацца 
гэтым агульным правам адносна бінацыі ці 
трынацыі.

2. Існуе сур’ёзная прычына.
Такой прычынай можа быць кожная ра-

цыянальна патлумачаная душпастырская 
патрэба. Маецца на ўвазе духоўнае дабро 
вернікаў, а не асабістае дабро святара (напр., 
ахвяра за св. Імшу). Недастаткова прычы-
ны, што на канкрэтны дзень прынята больш 
імшальных інтэнцый. Паслясаборнае Кас-
цельнае Права дазволіла нават прыпыніць 
грыгарыянку (св. Імшы, якія цэлебруюцца 
30 дзён запар у канкрэтнай інтэнцыі), калі 
з’явілася патрэба цэлебрацыі св. Імшы па-
хавальнай альбо ў сувязі са шлюбам, каб не 
бінаваць толькі ў сувязі з прынятай раней 
ахвярай (Тлумачэнне Кангрэгацыі Сабору ад 
24.02.1967).

Што такое “бiнацыя” і “трынацыя”?

Дзесяць гадоў таму кас-
цёл Святога Казіміра 

ў Лепелі ўзначаліў ксёндз 
Андрэй Аніскевіч. А зусім 
нядаўна ён стаў пробашчам 
катэдральнага касцёла Езу-
са Міласэрнага ў Віцебску і 
пакінуў наш горад. Мы хочам 
перадаць яму шчырыя словы 
падзякі і расказаць пра адда-
ную справе Хрыста дзейнасць 
ксяндза Андрэя на Лепель-
шчыне.

Выхавальнік 
моладзі

У нашай парафіі ксёндз Ан-
дрэй вёў нястомную працу па 
духоўным выхаванні дзяцей і 
моладзі: праводзіў рэлігійныя 
заняткі, наладжваў сустрэчы 
з моладдзю суседніх раёнаў, 
трэніраваў футбольную ка-
манду. На ўсё жыццё запом-
няць хлопцы і дзяўчаты на-
ведванне святых месцаў 
у Італіі, экскурсію ў Ваты-
кан, канікулы з Богам на 
Балтыйскім моры ў Поль-
шчы. Немагчыма вызначыць 
тую меру спагады, цярпення і 
дабрыні, што атрымалі нашы 
дзеці ад ксяндза Андрэя! У 
тым, што яны выхоўваюцца 
сумленнымі, працавітымі, па-
важаюць Бога, – яго заслуга і 
як святара, і як чалавека.

Надзейным дарадцам і 
памочнікам у нялёгкіх жыц-
цёвых выпрабаваннях быў 
ксёндз Андрэй і для дарослых. 
Ён ведаў, чым жыве кожная 

Напэўна, дамініканцы 
планавалі затры-
мацца ў Дунілавічах 

надоўга, але, як кажуць людзі, 
чалавек плануе на Зямлі, 
а вырашае Бог на Небе. У 
1793 годзе наша мясцовасць 
адыходзіць да Расійскай 
імперыі, пачынаецца шэ-
раг паўстанняў за незалеж-
насць. Адно з іх, 1830-1831 
гг., падтрымалі каталіцкія ор-
дэны, сярод іх і дамініканцы. 
Паўстанне было задушана, па-
чалася ліквідацыя кляштараў. 
У 1850 годзе расійскія 
ўлады скасавалі і кляштар у 
Дунілавічах.

Пры заснаванні кляштара 
яму быў падараваны фунда-
таркай Альжбетай Белазор 
цудадзейны абраз Маці Бо-
жай Ларэтанскай. У свой час 
заснавальніца атрымала яго 
ад Віленскага біскупа Мікалая 
Паца.

Ордэн дамініканаў будаваў 
свае храмы толькі ў буйных 
гарадах, а Дунілавічы былі 
ўсяго толькі мястэчкам. Вы-
ключэннем з правіла ста-
ла ўзвядзенне храма для 
захоўвання святыні, рэліквій – 
касцёла Найсвяцейшай Трой-
цы. Тут знаходзіцца ўнікальны 
двух’ярусны (“ларэтанскі”) 
алтар, які сімвалізуе хаціну 
Дзевы Марыі.

Згодна з легендай, анё-
лы перанеслі дом Марыі з 
Палесціны ў Італію ў горад 
Ларэта, выратаваўшы ад раз-
бурэння ворагам. Алтар скла-
даецца з дзвюх частак, пя-
рэдняй – для вернікаў і дома-
алтара (ззаду).

Яшчэ ў сярэдзіне ХІХ стагоддзя ў мястэчку 
Дунілавічы можна было сустрэць постаці людзей у 
чорных мантыях з чорнымі капюшонамі. Гэта былі 
манахі-дамініканцы, кляштар якіх дзейнічаў тут з 
1683 па 1850 гг. Прызначэннем іх было несці ў народ 
веру ў Госпада, а таксама адукацыю і культуру.

 Франц Хоміч, краязнаўца

Паломнікі просяць у 
Багародзіцы дапамогі ў 
вырашэнні сваіх праблем. 
Марыя Ларэтанская лічыцца 
заступніцай пілотаў і тых, хто 
падарожнічае ў паветры, да 
яе звяртаюцца лётчыкі ўсяго 
свету.

Пасля закрыцця касцё-
ла абраз захоўваўся ў мясцо-
вых жыхароў, у спадарства 
Ліпскіх, а па іх ад’ездзе ў Поль-
шчу – у касцёле ў Глыбокім. З 
аднаўленнем мясцовага кас-
цёла ён быў вернуты на ра-
нейшае месца, а ў 1997 і 2015 
гадах абраз рэстаўравалі.

Пад абразом захоўваюцца 

воты (ахвяраванні). Звычай-
на гэта рэчы з каштоўных 
металаў. Пасля закрыцця 
касцёла ўладамі складзе-
ныя воты зніклі, але цяпер 
інтэнсіўна папаўняюцца. Ідзе 
аднаўленне культу абраза 
Маці Божай Ларэтанскай, усё 
больш людзей даведваецца 
пра яго цудадзейную сілу і на-
ведвае касцёл Святой Трой-
цы ў Дунілавічах. Вернікі про-
сяць заступніцтва Маці Божай 
Ларэтанскай пры вырашэнні 
розных складаных жыццё-
вых сітуацый. Існуе шмат 
прыкладаў дзейснасці такога 
заступніцтва.

Словы падзякі Словы падзякі 
з Лепеляз Лепеля

Шлях св. Патры-
ка да святасці 
і да Ірландыі 

быў нялёгкі. Сын рымскіх 
чыноўнікаў, якія служылі ў 
Шатландыі, ён у дзяцінстве 
быў украдзены ірландскімі 
піратамі і прададзены ў раб-

Святы Патрык (386 – 493гг) 
17 сакавіка

сем’ямі і сваімі памагатымі 
прымалі веру, а гэта спрыя-
ла евангелізацыі іншых люд-
зей. Патрык быў сапраўдным 
апосталам з арыгінальнымі 
ідэямі. Паколькі ў Ірландыі 
не было гарадоў, каб ствараць 
біскупствы, ён засноўваў ма-
настыры, якія станавіліся 
цэнтрам духоўнага і грамад-
скага жыцця.

У іканаграфіі св. Патрык, 
як правіла, намаляваны ў 
адзенні біскупа са змеямі 
пад нагамі або з канюшынай. 
Гэта звязана з легендамі, якія 
распавядаюць пра цуд вы-
гнання змеяў з Зялёнага Вос-
трава, і перакананнем, што 
св. Патрык ужываў лісточкі 
канюшыны, каб растлума-
чыць таямніцу Святой Трой-
цы. Часам пад нагамі Патры-
ка намалявана шчыліна ў 
зямлі – гэта месца, якое на-
зываецца Брамы чысца св. 
Патрыка ў Лох-Дэрг (Lough 
Derg). Згодна з традыцыяй, 
св. Патрык уваходзіў у пад-
зямелле, каб разважаць над 
вечнымі пакутамі грэшнікаў. 
Сёння гэта папулярнае месца 
пілігрымак.

Ёсць святыя, імёны якіх адразу выклікаюць 
асацыяцыі з пэўнай краінай. Святы Патрык адзін з 
такіх святых. Гаворым святы Патрык ‒ і адразу дума-
ем: Ірландыя, 17 сакавіка, зялёнае адзенне, гучнае 
святкаванне, лісточкі канюшыны і г.д. Цікава, што 
св. Патрык па паходжанні не ірландзец, а шатланд-
зец. Як жа здарылася, што ён стаў апекуном іншай 
краіны і іншага народа?

 а. Андрэй Сідаровіч MIC

Пахвалёны Езус Хрыстус!
У Юбілейны Год Міласэрнасці мы з асаблівай 

душэўнай цеплынёй і ўдзячнасцю ўспамінаем тых, 
хто сваім прыкладам служэння Богу вучыць нас 
штодзённа жыць з Госпадам і ў радасці, і ў горы.

сям'я ў парафіі. Не раз словам 
і справай аказваў дзейсную 
дапамогу ў цяжкую хвіліну. 
Нястомны падарожнік, ён 
заахвочваў да падарожжаў і 
нас. Самыя запамінальныя 
штогадовыя пілігрымкі да 
Маці Божай Будслаўскай, 
паездкі ў Чанстахову (Поль-
шча), да Маці Божай Вастра-
брамскай (Літва).

Клапатлівы 
гаспадар

Многае зрабіў ксёндз Ан-
дрэй для добраўпарадкавання 
касцёла: быў праведзены 
капітальны рамонт даха, 
заменены вокны і дзве-
ры, пабелены сцены. Па яго 
запрашэнні італьянскі мастак 
Бертоні Маўрыцыа стварыў 
для касцёла абразы Маці Бо-
жай і Святога Юзафа. Святы-
ню ўпрыгожвае жырандоля, 
прывезеная з Аўстрыі. Каля 
касцёла ўстаноўлена фігура 
Маці Божай і статуя Святога 
Яна Паўла ІІ.

Год таму ксёндз Андрэй 
быў прызначаны дырэкта-
рам дабрачыннай каталіцкай 
арганізацыі “Карытас”. Свя-
тар карыстаўся заслужаным 
аўтарытэтам і ў свецкіх ко-
лах, яго неаднойчы запрашалі 
на сустрэчы з навучэнцамі 
ўстаноў адукацыі Лепеля і Ле-
пельскага раёна. Шырока вя-
дома і яго дабрачынная дзей-
насць.

Мы дзякуем Пану Богу за 
магчымасць сустрэцца і жыць 
побач з такім чалавекам! Жа-
даем ксяндзу Андрэю і на-
далей не спыняцца на шляху 
Дабра і Ісціны. Няхай Усема-
гутны Бог заўсёды ідзе з ім 
разам і накіроўвае яго розум, 
эмоцыі і справы на служэнне 
Касцёлу і на карысць людзям! 
Нашу сардэчную ўдзячнасць 
дасылаем бацькам святара за 
цудоўнага сына. Атуляем усіх 
нашай любоўю і малітвай.

З вялікай павагай і 
сардэчнай удзячнасцю, 

вернікі парафіі Святога 
Казіміра ў Лепелі 

ства. Працуючы пастухом у 
Ірландыі, шмат перадумаў і 
звярнуўся да рэлігіі. Няглед-
зячы на гады ў няволі, вельмі 
палюбіў Зялёны Востраў 
(адна з назваў Ірландыі), яго 
жыхароў, вывучыў мясцовую 
мову. Ужо як свабодны чала-
век, манах і святар Патрык 
марыў вярнуцца ў Ірландыю 
ў якасці місіянера.

Касцельныя ўлады бачылі 
праўдзівую любоў Патрыка да 
ірландцаў і таму выслалі яго 
як місійнага біскупа на гэтыя 
тэрыторыі. Хронікі сведчаць, 
што Патрык ішоў заўсёды 
туды, дзе Евангелле яшчэ не 
абвяшчалася. Быў чалаве-
кам надзвычайнай духоўнай 
упэўненасці і сілы. Шматлікія 
кіраўнікі плямёнаў разам з 

Заступніца з Ларэтаэта

Да СДМ Польшча рых-
туецца з ліпеня 2013 

года, калі Папа Францішак 
вызначыў месца чарговай су-
стрэчы з моладдзю. Кракаў быў 
выбраны таму, што гэты горад 
непасрэдна звязаны з паля-
кам св. Янам Паўлам II. Польскі 
Папа не толькі звязаў з Крака-
вам усё сваё святарскае жыццё, 
менавіта ён стаў ініцыятарам 
Сусветных дзён моладзі. 

Першая моладзевая сустрэча 
адбылася ў 1985 годзе ў Рыме. 
З таго часу такія спатканні пра-
водзяцца раз у два-тры гады 
ў розных месцах па ўсім све-
це. Апошняя падобная сустрэ-
ча прайшла пры ўдзеле Папы 
Францішка ў 2013 годзе ў Рыа-
дэ-Жанэйра. У ёй прынялі ўдзел 
каля 3,5 млн. чалавек. 

Папа 
зарэгістраваўся 

першым
Праз электронны план-

шэт Папа Францішак пер-
шым зарэгістраваўся ў якасці 
ўдзельніка ХХХІ Сусветных 
дзён моладзі. Гэта адбыло-
ся падчас звароту Пантыфіка 
да вернікаў з акна Апосталь-
скага палаца Ватыкана пасля 
малітвы “Анёл Панскі” 26 ліпеня 
2015 года. “Сёння адкрываецца 
рэгістрацыя на ХХХІ Сусветныя 
дні моладзі, якія адбудуцца ў 
наступным годзе ў Польшчы. 
Я хацеў асабіста даць пачатак 
рэгістрацыі і таму запісаўся, 
у якасці пілігрыма, з дапамо-
гай электроннага дэвайса. За-
прашаю моладзь з усяго свету 
да жыцця гэтай пілігрымкай 
або накіроўваючыся ў Кракаў, 
або прымаючы ўдзел у такім 
моманце ласкі ва ўласных су-
польнасцях”, – пажадаў Папа 
Францішак.

Хто ўдзельнікі?
Арганізатары СДМ мярку-

юць, што ў асноўных святка-
ваннях у Кракаве і ваколіцах 
могуць прыняць удзел каля 2,5 
млн вернікаў. Каля 300 тысяч з 
іх з 20-га да 25-га ліпеня правя-
дуць падрыхтоўчыя пяць дзён 
перад стартам СДМ у польскіх 
дыяцэзіях. Арганізацыйны 
камітэт СДМ падтрымлівае ста-

лыя кантакты з епіскапатамі 
больш чым 110 краін на 
ўсіх кантынентах. У Кракаў 
збіраюцца прыехаць нават жы-
хары вострава Пасхі, астравоў 
Самоа і Саудаўскай Аравіі.

Каля 100 тыс. маладых 
пілігрымаў з Усходу змогуць 
прыняць удзел у СДМ дзяку-
ючы фінансавай падтрымцы 
валанцёрскай акцыі “Білет 
для брата”. Гэта ідэя, якой на 
заклік біскупаў пра дапамо-
гу для маладых пілігрымаў 
адказалі польскія валанцё-
ры. На фінансавую падтрым-
ку прабывання ў Польшчы 
можа разлічваць моладзь 
з Арменіі, Азербайджана, 
Беларусі, Грузіі, Казахстана, 
Кыргызстана, Літвы, Мал-
довы, Расіі, Таджыкістана і 
Туркменістана.

Як заявіў падчас сустрэ-
чы 29 кастрычніка 2015 года, 
на якой была абмеркава-
на падрыхтоўка беларускай 
каталіцкай моладзі да ўдзелу ў 
СДМ-2016, каардынатар СДМ у 
Кракаве ад Беларусі кс. Антоні 
Грэмза, “на цяперашні момант 
чакаецца, што з Беларусі ў СДМ 
прымуць удзел пяць тысяч ча-
лавек. Гэта лічба, аднак, можа 
змяніцца”.

Месца 
правядзення

“Campus Misericordiae” 
(Поле міласэрнасці) – так будзе 
афіцыйна называцца некалькі 
гектараў зямлі на мяжы Кра-
кава і Вялічкі. Тут пройдуць 
суботняе начное чуванне 
моладзі са Святым Айцом (30 
ліпеня) і заключная нядзель-
ная св. Імша (31 ліпеня). “Мы 
шукалі назву для гэтага месца. 
Знайшлі. Нам дапамог у гэтым 
Папа Францішак”, – прызнаўся 
кардынал Станіслаў Дзівіш, 
арцыбіскуп Кракава падчас 
афіцыйнага абвяшчэння месца 
цэнтральных падзей сусветна-
га моладзевага форуму.

Арганізатары паведамілі, 
што рашэнне пра выбар 
поля на мяжы Кракава і 
Вялічкі ў якасці месца су-
ботняй і нядзельнай сустрэч 
з Папам было прадыкта-
вана добрым размяшчэн-
нем і камунікацыйнымі 

Запрашаем у Польшчу 
на  Сусветныя дні моладзі!

Сусветныя дні моладзі (СДМ) у Кракаве і Вялічцы 
пройдуць з 26-га па 31-га ліпеня 2016 г. пад дэвізам 
“Шчаслівыя міласэрныя, бо яны міласэрнасць спазнаюць” 
(Мц 5, 7). Больш за 2 млн маладых людзей прыедзе ў горад 
на Вісле на сустрэчу з Папам Францішкам. Улады Польшчы 
стварылі спецыяльны камітэт, адказны за арганізацыю 
найбуйнейшай у 2016 годзе сустрэчы моладзі з усяго свету.

магчымасцямі, што не будзе 
патрабаваць вялікіх выдаткаў 
для прыняцця тут двух 
мільёнаў чалавек.

Сусветным дням моладзі ў 
Кракаве будуць папярэднічаць 
Дні ў дыяцэзіях, якія пройдуць 
20-25 ліпеня па ўсёй Польшчы. 
Яны будуць арганізаваныя для 
знаёмства з гісторыяй, куль-
турай, а таксама штодзённым 
жыццём супольнасці Касцёла ў 
Польшчы.

Даты
Моладзь пачне збірацца ўжо 

24 ліпеня. Самая вялікая хва-
ля чакаецца 26 ліпеня, у дзень 
афіцыйнага адкрыцця сусвет-
нага форуму – 700 тыс. асоб. 
Таксама сотні тысяч маладых 
людзей прыедуць у дзень пры-
быцця Папы – 28 ліпеня. На-
ступныя некалькі соцень ты-
сяч прыбудуць на заключныя 
цырымоніі – 30 і 31 ліпеня. 
Прагназуецца, што з самой 
Польшчы ў Сусветных днях 
моладзі прымуць удзел каля 1 
млн. маладых людзей.

Праграма 
Моладзевага 
фестывалю

Фестываль будзе праходзіць 
з аўторка па пятніцу, паміж ка-
тэхезай і вячэрнімі сустрэчамі з 
Папам Францішкам. Гэта стане 
дадаткам да непаўторнай ат-
масферы СДМ.

“Фестываль моладзі” адбуд-
зецца ў Кракаве і ваколіцах, дзе 
пераначуюць пілігрымы. Пра-
грама фестывалю будзе пака-
заная на канцэртных сцэнах, у 
спецыяльных залах, клубах, на 
стадыёнах і спартыўных арэ-
нах, г.зн. ва ўсіх даступных мес-
цах.

На фестывалі можна будзе 
ўбачыць і пачуць:

 Малітву. Сусветныя дні 
моладзі – гэта перш за ўсё ме-
рапрыемства рэлігійнага ха-
рактару. Таму ў многіх касцёлах 
Кракава і яго ваколіцах будуць 
праходзіць малітоўныя сустрэ-
чы і адарацыя Найсвяцейшага 
Сакраманту;

 Выставы. Падчас СДМ 
у Кракаве з'явіцца некалькі 
выстаў, арганізаваных не толькі 
прафесійнымі артыстамі, 
але таксама і таленавітымі 
пілігрымамі. Тэма гэтых выстаў 
будзе блізкая да дэвізу СДМ.

 Спорт. Спартыўныя ме-
рапрыемствы карыстаюц-
ца велізарнай папулярнас-
цю сярод моладзі, а дух зда-
ровага саперніцтва дапа-
магае ва ўзаемаадносінах з 
іншымі людзьмі. Задача СДМ – 
аб'яднанне ў суполцы усіх, хто 
прыедзе ў Кракаў. Таму ў межах 
“Фестывалю моладзі” таксама 
плануецца “Фестываль спорту” 
– Юліяда. Адной з запланава-
ных падзей будзе Copa Católica – 
футбольны матч, арганізаваны 
для пілігрымаў.

 Танцы. Разнастайнасць 
танцавальных формаў, ад бале-
та да вулічных танцаў, дазволіць 

маладым людзям з усяго свету 
праявіць сваю крэатыўнасць. 
На адпаведных пляцоўках тан-
цоры прадставяць культуру усіх 
кантынентаў, каб сваёй грацы-
яй і энергіяй праслаўляць Бога.

 Спектаклі. Тэатральныя 
прадстаўленні, арганізаваныя 
не толькі прафесійнымі 
артыстамі, а таксама і 
пілігрымамі закрануць тэму 
Божай міласэрнасці і гісторыі з 
жыцця святых.

 Музыку і спевы. СДМ – 
гэта магчымасць для розных 
хрысціянскіх ансамбляў рэ-
прэзентаваць сябе. Таму пла-
нуюцца выступленні як до-
бра вядомых артыстаў, так і 
дэбютантаў, якія сваім жыц-
цём і творчасцю распавяда-
юць пра сваю сувязь з Богам. 
Падчас папярэдніх СДМ на му-
зычных сцэнах выступілі такія 
артысты, як Magda Anioł, То-
мэк Камінскі, Gospel Rain, The 
Kelly Family, Hillsong, а таксама 
Майкл Талбот – сусветна вядо-
мы амерыканскі кампазітар. 
Камітэт CДМ-Кракаў-2016 ужо 
прымае заяўкі хрысціянскіх 
музыкаў. 

Змест праграмы фестывалю 
будзе вядомы пасля зацвяр-
джэння выступленняў Папскай 
радай па свецкіх справах.

Лагатып СДМ-2016
У сімволіцы лагатыпа злу-

чаныя розныя дэталі. У цэн-
тры размешчаны крыж – 
сімвал Хрыста, які з'яўляецца 
цэнтрам Сусветных дзён 
моладзі. З крыжа зыходзяць 
два іскрыстыя патокі чырво-
нага і сіне-блакітнага колераў, 
што сімвалізуюць прамяні 
Божай міласэрнасці – кроў і 
ваду з боку Хрыстовага. Гэтыя 
прамяні адначасова з'яўляюцца 
рукамі юнака, якія ахопліваюць 
і трымаюць над галавой вы-
сока падняты крыж. Знешнія 
межы лагатыпа ўтвараюць 
карту Польшчы, а галава мала-
дога чалавека размешчана на 
месцы Кракава. Выкарыстаныя 
колеры – сіні, чырвоны і жоўты 
– з'яўляюцца афіцыйнымі 
колерамі горада. 

Спрашчэнне 
візавага 
рэжыму

Што датычацца пытання 
бясплатных візаў, якое важ-

нае асабліва для бліжэйшых 
суседзяў Польшчы, у тым ліку 
і Беларусі, прадстаўнік поль-
скага ўрада, што ўдзельнічаў у 
сустрэчы 24 лютага 2015 года, 
паабяцаў падтрымку з боку 
Міністэрства замежных спраў 
у спрашчэнні візавага рэжыму 
для ўдзельнікаў СДМ-2016. 

Інфармацыя 
для моладзі 

Віцебскай дыяцэзіі
Ёсць цудоўная магчымасць 

для нашай моладзі прыняць 
удзел у сусветным форуме і 
спаткацца са Святым Айцом. 
Віцебская дыяцэзія, як і іншыя 
дыяцэзіі Беларусі, арганізоўвае 
агульнадыяцэзіяльную пілі-
грымку.

Пілігрымка адбудзецца 19 
ліпеня – 2 жніўня. Спачатку бе-
ларуская моладзь накіруецца 
ў дыяцэзію ў Седльцах, у якой 
будзе прабываць на Місійным 
Тыдні. 26 ліпеня плануецца 
выезд у Кракаў на афіцыйнае 
адкрыццё сусветнага форуму. 

Адказнымі за рэгістрацыю 
моладзі з’яўляюцца душпасты-
ры ў парафіях. Для тых, хто не 
мае візы, неабходна запісацца 
да канца красавіка, а ў каго 
ёсць віза – да канца чэрвеня.

Кошты
Дакладны кошт двухтыд-

нёвага ўдзелу яшчэ не вы-
значаны, папярэдняя сума 
– 280 еўра плюс страхоўка. З 
боку беларускіх біскупаў да 
арганізатараў Дзён моладзі 
паступіла просьба пра 
зніжэнне кошту. Сума, магчы-
ма, будзе зменшаная.

Па ўсіх пытаннях наконт 
удзелу ў Днях моладзі мож-
на звяртацца да наступных 
святароў:

 Віцебская дыяцэзія – кс. 
Аляксей Асон (тэл.: +375 29 
7189582)

 Гродзенская дыяцэзія – 
кс. Антоні Грэмза (тэл.: +375 
29 6324373)

 Мінска-Магілёўская 
архідыяцэзія – кс. Віталь 
Драздоўскі (тэл.: +375 29 
5645195)

 Пінская дыяцэзія – кс. Па-
вел Рудзьман (тэл.: + 375 29 
7900093)

Падрыхтавала 
Марына Сінкевіч

21 лютага 2016 г.   21 лютага 2016 г.   
Лк 9, 28б – 36Лк 9, 28б – 36

Святы Лука звяртае Святы Лука звяртае 
ўвагу на тое, што малітва ўвагу на тое, што малітва 
з’яўляецца прасторай, у якой з’яўляецца прасторай, у якой 
адкрываецца неба. Езус – адкрываецца неба. Езус – 
гэта адзіны пасярэднік паміж гэта адзіны пасярэднік паміж 
намі і Айцом, і мы павінны намі і Айцом, і мы павінны 
Яго слухаць. Ён свядома рых-Яго слухаць. Ён свядома рых-
туе сябе і сваіх вучняў да туе сябе і сваіх вучняў да 
смерці і змёртвыхпаўстання. смерці і змёртвыхпаўстання. 
Збаўленне – гэта невыпад-Збаўленне – гэта невыпад-
ковае здарэнне. Гэта поўнае ковае здарэнне. Гэта поўнае 
любові і паслухмянасці дзей-любові і паслухмянасці дзей-
насць Езуса. Езус выконвае насць Езуса. Езус выконвае 
абяцанні Старога Запаве-абяцанні Старога Запаве-
ту. Ён аб’яўляецца сваім вуч-ту. Ён аб’яўляецца сваім вуч-
ням у нябеснай славе, каб ням у нябеснай славе, каб 
узмацніць іх сэрцы на падзеі узмацніць іх сэрцы на падзеі 
Вялікай Пятніцы.Вялікай Пятніцы.

– Ці шукаю на малітве разу-– Ці шукаю на малітве разу-
мення Божых спраў?мення Божых спраў?

– Ці правільна малюся?– Ці правільна малюся?
– Ці размаўляю са сваім – Ці размаўляю са сваім 

духоўным настаўнікам пра духоўным настаўнікам пра 
якасць маёй малітвы?якасць маёй малітвы?

– Што раблю, каб маліцца – Што раблю, каб маліцца 
лепш?лепш?

– Ці чытаю рэлігійную – Ці чытаю рэлігійную 
літаратуру?літаратуру?

– Ці маю свой любімы від – Ці маю свой любімы від 
малітвы?малітвы?

– Ці спавядаюся з занядбан-– Ці спавядаюся з занядбан-
ня ў малітве?ня ў малітве?

– Ці разважаю над Божым – Ці разважаю над Божым 
словам?словам?

– Ці разважаю пра Божую – Ці разважаю пра Божую 
волю адносна мяне, якую зна-волю адносна мяне, якую зна-
ходжу ў Божым слове?ходжу ў Божым слове?

– Ці жыву паводле таго, – Ці жыву паводле таго, 
што Бог мне сказаў?што Бог мне сказаў?

– Ці размаўляю са сваім – Ці размаўляю са сваім 
духоўнікам пра тое, што духоўнікам пра тое, што 
зразумеў у Божым слове, каб зразумеў у Божым слове, каб 
не памыліцца і трываць у не памыліцца і трываць у 
еднасці з вучэннем Касцёла?еднасці з вучэннем Касцёла?

– Ці бачу Божае дзеянне ў – Ці бачу Божае дзеянне ў 
сваім жыцці?сваім жыцці?

– Ці дзякую Богу?– Ці дзякую Богу?
– Ці праслаўляю Яго?– Ці праслаўляю Яго?
– Ці разважаю на малітве – Ці разважаю на малітве 

пра падзеі, якія адбываюцца ў пра падзеі, якія адбываюцца ў 
маім жыцці, каб з’яднаць іх з маім жыцці, каб з’яднаць іх з 
Божай воляй?Божай воляй?

28 лютага 2016 г.                    28 лютага 2016 г.                    
Лк 13, 1-9Лк 13, 1-9

Езус заступаецца за нас. Дае Езус заступаецца за нас. Дае 
нам час і іншыя Божыя ласкі, нам час і іншыя Божыя ласкі, 
каб мы прыносілі плён. Трэба каб мы прыносілі плён. Трэба 
карыстацца імі, бо наша жыц-карыстацца імі, бо наша жыц-
цё на зямлі кароткае, і час цё на зямлі кароткае, і час 
плённага жыцця таксама аб-плённага жыцця таксама аб-
межаваны. Езус акрапляе нас межаваны. Езус акрапляе нас 
ласкай вады Хросту, абмывае ласкай вады Хросту, абмывае 
крывёй прабачэння за нашы крывёй прабачэння за нашы 
грахі і насычае  нас сваім Це-грахі і насычае  нас сваім Це-
лам і Крывёй. Мы маем усё, лам і Крывёй. Мы маем усё, 
каб прыносіць плён.каб прыносіць плён.

– Ці задаволены я, што – Ці задаволены я, што 
ведаю большых за сябе ведаю большых за сябе 
грэшнікаў?грэшнікаў?

– Ці не лічу, што галоўнае – Ці не лічу, што галоўнае 
– не рабіць вялікіх грахоў і ўсё – не рабіць вялікіх грахоў і ўсё 
будзе добра?будзе добра?

– Магчыма, зрабіўшы першы – Магчыма, зрабіўшы першы 

крок у духоўным жыцці (г.зн. крок у духоўным жыцці (г.зн. 
пакінуўшы смяротны грэх), пакінуўшы смяротны грэх), 
я затрымаўся ў духоўным я затрымаўся ў духоўным 
развіцці?развіцці?

– Ці разумею, што мала – Ці разумею, што мала 
не рабіць вялікага зла, трэба не рабіць вялікага зла, трэба 
рабіць дабро?рабіць дабро?

– Ці шукаю Божую волю?– Ці шукаю Божую волю?
– Ці ведаю, што хоча Бог, – Ці ведаю, што хоча Бог, 

каб я рабіў?каб я рабіў?
– Якое дабро раблю сёння?– Якое дабро раблю сёння?
– Якую пастанову я маю – Якую пастанову я маю 

падчас Вялікага посту?падчас Вялікага посту?
– Якое з гэтай пастановы – Якое з гэтай пастановы 

нараджаецца дабро, якія плё-нараджаецца дабро, якія плё-
ны?ны?

– Як я карыстаюся Божымі – Як я карыстаюся Божымі 
дарамі?дарамі?

– Як малюся?– Як малюся?
– Як удзельнічаю ў Імшы?– Як удзельнічаю ў Імшы?
– Як спавядаюся?– Як спавядаюся?
– Як слухаю Божае слова?– Як слухаю Божае слова?
– Ці плённа?– Ці плённа?

6 сакавіка 2016 г.                  6 сакавіка 2016 г.                  
Лк 15, 1-3; 11-32Лк 15, 1-3; 11-32

Езус не хоча, каб мы Езус не хоча, каб мы 
пагарджалі іншымі людзьмі. пагарджалі іншымі людзьмі. 
Ён хоча, каб мы былі Ён хоча, каб мы былі 
ўдзельнікамі міласэрнай ўдзельнікамі міласэрнай 
Божай любові. Прыпа-Божай любові. Прыпа-
весць пра міласэрнага Айца весць пра міласэрнага Айца 
асаблівым чынам гучыць асаблівым чынам гучыць 
у Год Міласэрнасці. Кас-у Год Міласэрнасці. Кас-
цёл хоча прыгадаць нам, цёл хоча прыгадаць нам, 
што міласэрнасць – гэта не што міласэрнасць – гэта не 
дадатак да хрысціянства. дадатак да хрысціянства. 
Міласэрнасць – гэта не Міласэрнасць – гэта не 
толькі спачуванне і іншыя толькі спачуванне і іншыя 
пачуцці, якія ўспыхнулі ў нас. пачуцці, якія ўспыхнулі ў нас. 
Міласэрнасць – гэта падстава Міласэрнасць – гэта падстава 
спадзявання, гэта радасць з спадзявання, гэта радасць з 
таго, што брат, які быў мёрт-таго, што брат, які быў мёрт-
вы, ажыў. Міласэрнасць – вы, ажыў. Міласэрнасць – 
гэта вялікая сіла, крыніцай гэта вялікая сіла, крыніцай 
якой з’яўляецца сам Бог. якой з’яўляецца сам Бог. 
Мы вучымся міласэрнасці, Мы вучымся міласэрнасці, 
калі бачым і праслаўляем калі бачым і праслаўляем 
міласэрнасць Бога адносна міласэрнасць Бога адносна 
нас. Мы павінны з радасцю нас. Мы павінны з радасцю 

прыходзіць да крыніцы Бо-прыходзіць да крыніцы Бо-
жай Міласэрнасці, якая вы-жай Міласэрнасці, якая вы-
цякае праз край, напрыклад, цякае праз край, напрыклад, 
у спавядніцы. А таксама у спавядніцы. А таксама 
мы, да якіх Бог дакрануўся мы, да якіх Бог дакрануўся 
міласэрнай любоўю, абавя-міласэрнай любоўю, абавя-
заны сведчыць пра надзею, заны сведчыць пра надзею, 
якая ёсць у Богу для ўсіх, якая ёсць у Богу для ўсіх, 
іншым. Менавіта праз нас Ён іншым. Менавіта праз нас Ён 
хоча атуліць увесь свет Сваёй хоча атуліць увесь свет Сваёй 
любоўю.любоўю.

– Як я стаўлюся да – Як я стаўлюся да 
грэшніка?грэшніка?

– Ці раблю намаганні, каб – Ці раблю намаганні, каб 
адрозніць грэх ад грэшніка?адрозніць грэх ад грэшніка?

– А можа, ганарліва пагар-– А можа, ганарліва пагар-
джаю грэшнікам?джаю грэшнікам?

– Я – міласэрны?– Я – міласэрны?
– Я заўсёды міласэрны?– Я заўсёды міласэрны?
– Я міласэрны, як Бог?– Я міласэрны, як Бог?
– Міласэрнасць – гэта мой – Міласэрнасць – гэта мой 

стыль жыцця?стыль жыцця?
– У чым гэта праяўляецца?– У чым гэта праяўляецца?
– Ці давяраюся сам Божай – Ці давяраюся сам Божай 

міласэрнасці?міласэрнасці?
– Ці давяраю Богу?– Ці давяраю Богу?
– Ці малюся вяночкам да – Ці малюся вяночкам да 

Божай міласэрнасці?Божай міласэрнасці?
– Ці разумею сэнс закліку – Ці разумею сэнс закліку 

з абраза Езуса Міласэрнага: з абраза Езуса Міласэрнага: 
“Езус, давяраю табе?”“Езус, давяраю табе?”

– Ці спавядаюся?– Ці спавядаюся?
– Ці з’яўляецца для мяне – Ці з’яўляецца для мяне 

споведзь сустрэчай з Божай споведзь сустрэчай з Божай 
дабрынёй?дабрынёй?

– Ці рэгулярна спавядаюся?– Ці рэгулярна спавядаюся?
– Ці маю пастаяннага – Ці маю пастаяннага 

спаведніка?спаведніка?
– Ці шчыра адкрываю сваё – Ці шчыра адкрываю сваё 

сэрца перад Богам і свята-сэрца перад Богам і свята-
ром?ром?

– Ці сведчу пра Божую – Ці сведчу пра Божую 
міласэрнасць?міласэрнасць?

– Ці з’яўляюся я для іншых – Ці з’яўляюся я для іншых 
чалавекам, які прыносіць над-чалавекам, які прыносіць над-
зею?зею?

13 сакавіка 2016 г.                  13 сакавіка 2016 г.                  
Ян 8, 1-11Ян 8, 1-11

Езус падчас размовы з Езус падчас размовы з 

чужаложніцай прабачае ёй чужаложніцай прабачае ёй 
грэх. Кажа: “Ідзі і больш не грэх. Кажа: “Ідзі і больш не 
грашы”. Ён ратуе жанчыну з грашы”. Ён ратуе жанчыну з 
бездані грэху і ад наступстваў бездані грэху і ад наступстваў 
гэтага грэху. Гэты заклік гэтага грэху. Гэты заклік 
з’яўляецца папярэджаннем, з’яўляецца папярэджаннем, 
што зло ёсць рэальная небя-што зло ёсць рэальная небя-
спека для чалавека. Спакуса спека для чалавека. Спакуса 
і грэх датычаць кожнага ча-і грэх датычаць кожнага ча-
лавека. Ніхто не можа ска-лавека. Ніхто не можа ска-
заць пра сябе: я – бязгрэшны. заць пра сябе: я – бязгрэшны. 
Таму пры сустрэчы з грахом Таму пры сустрэчы з грахом 
трэба весці сябе так, як Езус. трэба весці сябе так, як Езус. 
А менавіта адназначна асуд-А менавіта адназначна асуд-
жаць зло, рашуча станавіцца жаць зло, рашуча станавіцца 
на бок грэшніка, каб вырваць на бок грэшніка, каб вырваць 
яго з абдымкаў грэху, які на-яго з абдымкаў грэху, які на-
раджае смерць.раджае смерць.

– Ці не бяруся судзіць іншых, – Ці не бяруся судзіць іншых, 
забываючы пра свой грэх?забываючы пра свой грэх?

– Ці не спрабую заняць мес-– Ці не спрабую заняць мес-
ца Бога, думаючы, што ведаю ца Бога, думаючы, што ведаю 
глыбіню людскога сэрца?глыбіню людскога сэрца?

– Ці хачу дапамагчы – Ці хачу дапамагчы 
грэшнікам знайсці Бога?грэшнікам знайсці Бога?

– Што нясу ў свет: надзею – Што нясу ў свет: надзею 
ці асуджэнне?ці асуджэнне?

– Ці не прымяншаю – Ці не прымяншаю 
зло, шукаючы фальшывае зло, шукаючы фальшывае 
апраўданне?апраўданне?

– А можа, несур’ёзна – А можа, несур’ёзна 
стаўлюся да небяспекі, якую стаўлюся да небяспекі, якую 
нясе з сабой грэх?нясе з сабой грэх?

– Ці разумею, што кожны – Ці разумею, што кожны 
грэх забівае любоў і грэшніка?грэх забівае любоў і грэшніка?

– Што раблю, каб дапамаг-– Што раблю, каб дапамаг-
чы грэшніку распачаць новае чы грэшніку распачаць новае 
жыццё?жыццё?

– Ці дапамагаю іншым паз-– Ці дапамагаю іншым паз-
бягаць спакусы?бягаць спакусы?

– Ці не спакушаю каго-– Ці не спакушаю каго-
небудзь?небудзь?

– Ці навяртаюся?– Ці навяртаюся?
– Што раблю, каб не тра-– Што раблю, каб не тра-

пляць у звыклыя грахі?пляць у звыклыя грахі?
– Як змагаюся са сваімі – Як змагаюся са сваімі 

заганамі?заганамі?

 Разважанні падрыхтаваў  Разважанні падрыхтаваў 
кс. Павел Кнурэккс. Павел Кнурэк

Разважаем над Божым словам
Разважанні, якія вам прапануем, пажадана чытаць, 

маючы перад вачыма тэкст са Святога Пісання, вы-
значаны на кожную нядзелю.

Пахвалёны Езус Хрыстус!
Змешчанае на 10 ста-

ронцы “Каталіцкага 
Весніка” (№1 (58), 2016) 
пытанне “Дзе ў Беларусі 
можна паўдзельнічаць 
у Трыдэнцкай Імшы?” 
мяне як свядомага 
прыхільніка каталіцкай 
традыцыі вельмі парада-
вала. 

Аднак як свя-
тар з больш чым 
васьмігадовым ста-

жам рэгулярнай цэлебрацыі 
гэтай святой Імшы хацеў 
бы даведацца, з якіх крыніц 
шаноўны аўтар адказу чэрпаў 
інфармацыю пра тое, што 
“каб была магчымасць цэле-
браваць такую Імшу, павінна 
быць … каля 30 чалавек”? 
Наколькі мне вядома, нават 
для дзяржаўнай рэгістрацыі 
рэлігійнай абшчыны дастат-
кова 20 асобаў. А тут, як я раз-
умею, пытанне пра стварэнне 
персанальнай парафіі старо-
га абраду (паводле кан. 518 
Кодэксу Кананічнага Права) 
не ставіцца. Магчыма, маец-

ца на ўвазе т. зв. салемная 
(урачыстая) цэлебрацыя? 
Асіста да яе сапраўды можа 
налічваць 10 і больш асобаў. 
Але ж існуе і больш сціплая 
спяваная і нават ціхая святая 
Імша. 

Дакументы Апостальскай 
Сталіцы, якія з'яўляюцца пад-
ставай для рэалізацыі права 
вернікаў на літургію павод-
ле экстраардынарнай фор-
мы лацінскага абраду – motu 
proprio Св. Айца Бэнэдыкта 
ХVI “Summorum Pontificum” 
ад 7.07.2007г (далей – SP) і 
інструкцыя па яго выкананні 
“Universae Ecclesiae” ад 
30.04.2011г (далей – US, гл. 
сайт unavoce.ru, раздзел 
“Документы Церкви”), – не 
ўдакладняюць колькасці 
асоб “сталай групы вернікаў”, 
аб'яднаных з мэтай слу-
жэння старой літургіі (пар. 
UE15). Больш за тое, SP2 дае 
права кожнаму каталіцкаму 
святару лацінскага абра-
ду на Імшах без народа 
ўжываць Рымскі Імшал 1962 
г. (чым я і карыстаюся), а 
SP4 дазваляе вернікам па-
водле ўласнага жадання ў іх 

удзельнічаць. Гэтыя даку-
менты, як і суправаджаль-
ныя да іх лісты самога Папы, 
настойліва заахвочваюць 
біскупаў і душпастыраў ісці 
насустрач зацікаўленым так-
сама ў публічнай цэлебрацыі, 
прадастаўляючы для гэтага 
адпаведныя месцы і час (пар 
SP5, UE 16, 17, 18, 33).

Нельга не пагадзіцца з 
думкай шаноўнага аўтара, 
што да ўдзелу ў святой 
Імшы трэба рыхтавацца і не 
ўспрымаць яе як тэатраль-
ную пастаноўку. Толькі мой 
асабісты вопыт падказвае, 
што больш актуальнымі яе 
адрасатамі павінны быць 
зусім не прыхільнікі ста-
рой літургіі... Атрымаўшы 
ў свой час спецыяльнасць 
кіраўніка драматычных 
калектываў, лічу, што маю 
права прыгадаць тут адно з 
асноўных правіл класічнага 
тэатра: пасылаць голас у 
залу, павярнуўшыся тва-
рам да гледача і наладжваць 
кантакт. А гэта практыка ха-
рактэрная зусім не для Тры-
дэнцкай Імшы. Падчас яе 
святар як капітан, што вяд-

Яшчэ раз пра Трыдэнцкую Імшу

Дарагія сябры! 
Шчыра дзякуем усім, хто 

падтрымлівае “Каталіцкі 
Веснік” сваімі артыкуламі і 
ахвяраваннямі.

Свае ахвяраванні нам 
даслалі: Ірына Кончыц (Го-
мель), Вераніка Абуховіч 
(в. Дунілавічы), Аліна 
Гайлеўская (Леамполле, 
Відзы), Ванда Кавалеўская (в. 
Леанполь, Мёрскі р-н), Аляк-
сандра Гушча (в. Оцкавічы, 
Пастаўскі р-н), Тэрэса Вара-
нецкая (Мёры), Соф’я Маша-
ра (Шаркаўшчына), Рэгіна 
Латышонак (Шаркаўшчына), 
Галіна Галуза (Падсвілле), 
Аліцыя Трафімовіч (Па-
ставы), Вацлава Скрага 
(Падсвілле), Вольга Парневіч 
(в. Крулеўшчына), Феліцыя 
Небышынец (в. Дубовы Лог, 

Барысаўскі р-н), Леанід Гры-
бач (Гомель), Яніна Дулінец 
(в. Савуткі).

Калі Вы хочаце дапамагчы 
“Каталіцкаму Весніку” сваімі 
ахвяраваннямі, дасылайце, 
калі ласка, іх праз Белпошту 
на ніжэйпададзены адрас:

Місевіч Віктар Мар’янавіч
вул. Савецкая, 1
211800 г. Глыбокае 
Віцебскай вобл.

Дзякуючы дапамозе на-
шых чытачоў мы можам дру-
каваць газету. За ўсіх аўтараў 
і ахвярадаўцаў выдання кож-
ны месяц адпраўляецца св. 
Імша.

Рэдакцыя 
“Каталіцкага Весніка”

Рэдакцыя дзякуе!

зе карабель праз неспакой-
нае мора да абяцанай зямлі, 
стаіць на чале вернікаў, 
звернуты ў адзін з імі бок, 
прамаўляючы ад іх імя да 
Бога, прысутнага ў табэрна-

кулюме або прадстаўленага 
на Крыжы…

З павагай і малітвай 
а. Міхал Ермашкевіч ОР, 

г. Сянно

КОНКУРСЫ

Наш падпісны індэкс Наш падпісны індэкс 
6378363783

ВАТЫКАНСКАЕ РАДЫЁ
Навіны з Ватыкана па-беларуску

Штодзённа 
ў 21.00 на кароткіх хвалях 6185 кГц.

Штодзённа 
у 21.00 і 7.20 на спадарожніку Еutelsat 

Hotbird 13 на канале Radio Vaticana Telepace.

Кожную нядзелю 
ў 8.55 на хвалях Першай праграмы 

Беларускага радыё ў FM-дыяпазоне.

У інтэрнэце 
на старонцы vatican.by

Няспынная малітва за Беларусь – кру-
гласутачная непарыўная малітоўная чарга 
мінімум 168 чалавек, кожны з якіх на пра-
цягу адной гадзіны раз на тыдзень моліцца 
за краіну. Перыяд малітвы – тыдзень, ме-
сяц, паўгода – кожны выбірае сам. 

Некалькі гадзін у кругласутачнай малітве 
яшчэ застаюцца вольнымі, таму арганізатары 
шукаюць ахвотных: аўторак – 01.00-02.00, чац-
вер – 15.00-16.00, пятніца – 03.00-04.00, субота 
– 12.00-13.00, нядзеля – 06.00-07.00.

Арганізатарка няспыннай малітвы за 
Беларусь Вольга Севярынец дзеліцца з 

“Каталіцкім Веснікам”: “Трэба маліцца, каб 
Бог зберагаў нашу краіну. Маліцца так моц-
на, як мы молімся за свае сем'і. Заганы на 
нашай зямлі – алкагалізм, аборты, сама-
губствы, бязвер'е, людскую абыякавасць 
– можа змяніць толькі Госпад. Малітва – 
гэта тое, што мы можам і павінны рабіць, 
бо яна мае моц”.

Звязацца з арганізатарамі малітвы за Бе-
ларусь можна па тэлефоне (8029) 593 71 60 
(Вольга) альбо праз пошту malitvazabielarus@
gmail.com.
Далучайцеся! Беларусь патрабуе нашай 

малітвы!

Арганізатары няспыннай малітвы 
за Беларусь шукаюць адважных

1. Месца апошняй бітвы Бога з Сатаной.
2. Слова, якім заканчваецца кожная 

малітва.
3. Белае адзенне, якое апранае святар 

або дыякан падчас набажэнстваў.
4. У якім годзе была заключана Брэсц-

кая ўнія?
5. Ахвяра першага забойства.
6. Сын святой Монікі.
7. Брат апостала Пятра.
8. Перад Пасхай – Вялікі пост, а перад 

Божым Нараджэннем…
9. Той, хто не ведае, існуе Бог ці не.
10. Заснавальнік манаскага жыцця на За-

хадзе.
11. Краіна Усходняй Царквы са сталіцай у 

Канстанцінопалі.
12. Кніга з Літургіяй Гадзін.

13. Фальшывы бог, якому часам 
пакланяліся ізраільцяне.

14. Месца працы апостала Пятра, сімвал 
Касцёла.

15. Калі святар адпраўляе дзве Імшы ў 
дзень, то гэта – …

16. Чатырохвугольная шапка для духа-
венства.

17. Першая семінарыя ў сучаснай Беларусі 
з’явілася ў горадзе …

18. Кардынал Казімір Свёнтэк пахаваны 
ў …

19. Касцёл у Віцебску, былая катэдра, 
носіць імя св. …

20. Месца мучаніцтва св. Андрэя Баболі.

Правільныя адказы на віктарыну на ста-
ронцы 8.

Што? Дзе? Калі?
Каталіцкая віктарына

Падведзены вынікі конкурсу “Міласэрнасць – гэта…”
20 студзеня завяршылася галасаванне і лепшымі 

конкурснымі працамі нашы чытачы выбралі:
1. “Міласэрнасць – гэта жаданне быць патрэбным”. Аўтар – а. 

Віталь Слука SP са Шчучына. (182 галасы)
2. “Міласэрнасць – гэта прамая дарога да неба”. Аўтар – 

Вікторыя Янчарская з Гродна. (141 голас)
3. “Міласэрнасць – гэта ўзаемная падтрымка”. Аўтар – Юлія 

Тацэвіч са Шчучына. (81 голас)

Віншуем пераможцаў

1
2

3


